
సంతోషముగా ఉన్న చిన్నపిల్లలతో నిండియున్న గదిని మీరు చూస్తే, మీరు చిరునవ్వు నవ్వకుండా ఉండలేరు. వారి ఆసక్తి, ఉత్సాహం, స్వాతంత్యం, అనేక ఇతర లక్షణములు ఈ వయస్సులో పిల్లలను ఆనందభరితంగా, కొన్నిసార్లు కష్టతరంగా చేస్తాయి. అదే సమయములో, ప్రతి చిన్నబిడ్డకు ప్రత్యేకమైన పేరు మరియు వ్యక్తిగత లక్షణములు ఉంటాయి. వాస్తవానికి, మానవులందరికీ వారి మానవత్వమును నిర్వచించు కొన్ని సామాన్య లక్షణములు ఉంటాయి. అయితే ప్రతి వ్యక్తికి ఇతరుల కంటే ఆ వ్యక్తిని వేరుగా చూపు ప్రత్యేకమైన పేరు మరియు వ్యక్తిగత లక్షణములు ఉంటాయి. త్రియేక దేవుని విషయములో కూడా ఇదే వాస్తవమైయున్నది. సృజింపబడని ముగ్గురు దైవిక పురుషమూర్తులకు కూడా వారి సామాన్య దైవత్వమును నిర్వచించు కొన్ని సామాన్య లక్షణములు ఉన్నాయి. మరియు సృజింపబడని ప్రతి దైవికమైన వ్యక్తికి ఆయనను ఇతరులతో భిన్నముగా చూపు విశేషమైన పేరు మరియు వ్యక్తిగత లక్షణములు ఉన్నాయి.
బైబిలు సిద్ధాంతమైన త్రిత్వము అను మన పాఠ్యక్రమములో ఇది మూడవ పాఠము, మరియు దీనికి “త్రిత్వములోని భిన్నత్వము” అను శీర్షికనిచ్చాము. ఈ పాఠములో, త్రిత్వములోని వ్యక్తిగత పురుషమూర్తుల మీద — తండ్రి, కుమారుడు మరియు పరిశుద్ధాత్ముడు — మరియు త్రిత్వములో వారి భిన్నమైన వ్యక్తిగత లక్షణములు మరియు బాధ్యతల మీద దృష్టిపెడదాము.
లేఖనములో త్రిత్వము యొక్క భిన్నత్వమును చూచుటకు, త్రిత్వములోని సభ్యుల మధ్య ఉన్న సంబంధములను చూద్దాము. రెండవదిగా, వారి భిన్నమైన భూమికలను చూద్దాము. త్రిత్వములోని సభ్యుల మధ్య ఉన్న సంబంధములను చూస్తూ ఆరంభిద్దాము.

తండ్రికి కుమారుడు మరియు ఆత్మ మీద అధికారం ఉంటే, వారి మధ్య అభిప్రాయభేదం కలిగితే ఏమవుతుంది?
త్రిత్వములోని ముగ్గురు సభ్యులు నిత్యులు మరియు సృజింపబడనివారు అని మనం చూశాము. త్రిత్వములోని ఏ సభ్యుడును ఉనికిలో లేని సమయం లేదు. అయితే త్రిత్వములో తండ్రి యొక్క సంబంధం విశేషమైనది. తండ్రి పుట్టినవాడు కాడు మరియు త్రిత్వములోని ఇతర సభ్యుల నుండి పంపబడడు. ఆయన ఎన్నడునూ నరావతారము దాల్చలేదు, మరియు త్రిత్వములోని ఇతర ఇద్దరు సభ్యులు దైవిక కార్యమును చేయుటకు ఆయనను ఎన్నడునూ పంపలేదు. అంతేగాక, లేఖనములో అనేక చోట్ల కుమారుడు మరియు పరిశుద్ధాత్మ మీద తండ్రి అధికారము కలిగియున్నాడు. కాబట్టి, కుమారుడు మరియు ఆత్మ మీద తండ్రి అధికారము కలిగియుంటే, వారి మధ్య అభిప్రాయభేదం కలిగినప్పుడు ఏమి జరుగుతుంది? అని మనం ప్రశ్నించవచ్చు.
డా. డెని ఎకిన్
చూడండి, క్రైస్తవులు ఎదుర్కొను ఒక ఆసక్తికరమైన సవాల్ ఏమిటంటే, త్రియేక దేవునియందు కార్యములు చేయు సంబంధమును అర్థం చేసుకొనుట, మరియు దీనిలో మనకు తెలిసిన విషయాలు కొన్ని ఉన్నాయి, తెలియనివి కొన్ని ఉన్నాయి. మనకు తెలిసిన విషయాలను త్వరగా మీతో పంచుకుంటాను. దేవుని దేవునిగా చేయు సమస్తము, అనగా తండ్రిలోని సమస్తము, కుమారునిలోని సమస్తము, మరియు ఆత్మలోని సమస్తము అయ్యున్నది అని మనకు తెలుసు. తండ్రి కుమారుడు కాడు, కుమారుడు ఆత్మ కాడు, మరియు ఆత్మ తండ్రి కాడు అని మనకు తెలుసు. ఏకైక దేవుడు ఉన్నాడు, అయినప్పటికీ ఆయన ఒకే దేవునిగా, ముగ్గురు పురుషమూర్తులుగా మర్మాత్మక ఐక్యతలో ఉన్నాడు. సరే. కుమారుడు సంతోషంగాను ఆనందంగాను తండ్రికి సమర్పించుకుంటాడని, మరియు ఆత్మ సంతోషంగాను ఆనందంగాను తండ్రికి మరియు కుమారునికి సమర్పించుకుంటాడని క్రొత్త నిబంధనలో విశేషంగా స్పష్టమైయున్నది. కాబట్టి సిద్ధాంతపరంగా ఈ ప్రశ్నను మనం అడగవచ్చని నా భావన, తండ్రి, కుమారుడు మరియు ఆత్మ ఒకరితో ఒకరు సహవాసము చేయుచున్నప్పుడు వారి మధ్య అభిప్రాయభేదం కలిగితే ఏమి జరుగుతుంది? తండ్రి మాట ఎల్లప్పుడూ నెగ్గుతుందని నేను భావిస్తాను, ఎందుకంటే ఆయనకు మిగిలిన ఇద్దరు అధికారమును ఇస్తారు... ఆయన అధికారాన్ని ఒప్పుకొని, సమర్పించుకుంటారు. చూడండి, ఈ ఆలోచన సరికాదు, ఎందుకంటే తండ్రి, కుమారుడు, మరియు ఆత్మ మధ్య అభిప్రాయభేదం కలుగుతుందని బైబిల్ ఇసుమంత కూడా తెలియపరచదు. వారు ఎల్లప్పుడూ ఒకే మనస్సు కలిగియుంటారు. వారు ఎల్లప్పుడూ ఒకే చిత్తము కలిగియుంటారు. విమోచనతో సహా ప్రతి విషయములో వారు ఎల్లప్పుడూ ఐక్యత కలిగియుంటారు. రక్షణ సిద్ధాంతమును గురించి ఆలోచించండి, దానిని తండ్రి ఆరంభిస్తాడు, కుమారుడు మన రక్షణను సంపాదిస్తాడు, మరియు ఆత్మ మన రక్షణను మనకు అనువర్తిస్తాడు, వారు సంపూర్ణమైన పరిపూర్ణ ఐక్యత మరియు సక్యతతో పని చేస్తారు, కేవలం ఈ విషయములోనే కాదు, ప్రతి విషయములో కలిసి పని చేస్తారు. కాబట్టి, త్రియేక దేవునియందు అభిప్రాయభేదం ఉందని తెలుపు ప్రతి ఆలోచన ... నరుని ఊహ నుండి పుట్టినదే. దేవుని బయలుపరచబడిన వాక్యములో దీనిని మీరు చూడరు.
డా. స్టీవ్ బ్లేక్ మోర్
చూడండి, చాలాసార్లు ప్రజలు త్రిత్వము మరియు తండ్రి, కుమారుడు, పరిశుద్ధాత్మ మధ్య ఉన్న సంబంధముల యొక్క స్వభావమును చర్చించినప్పుడు, ఆయన తండ్రి చిత్తమును చేయుటకు వచ్చాడని, తండ్రి తండ్రి అని, ఆయన కుమారుడని, ఆయన తండ్రి నుండి వచ్చిన కుమారుడని చెప్పిన యేసు మాటలను చూపుతాము. కాబట్టి, దైవత్వములో — త్రిత్వములోని పురుషమూర్తుల మధ్య —  దేవుని సంబంధములను గురించి మనం ఎక్కువ ఆలోచిస్తాము, మరియు మనమేదో అధికార క్రమమును గురించి మాట్లాడుతున్నట్లు మాట్లాడతాము. త్రిత్వము యొక్క స్వభావమును గురించి మనం ఇలా ఆలోచించుట చాలా తప్పని నేను భావిస్తాను. యోహాను 17లో యేసు చేసిన ప్రార్థన ప్రకారం, తండ్రియైన దేవుడు మరియు కుమారుడైన దేవుడు మహిమను పంచుకుంటారు. యేసు తండ్రిని ఇలా వేడుకున్నాడు, "తండ్రీ, నేను నిన్ను మహిమపరచియున్నందున నన్ను మహిమపరచుము." దైవత్వములోని పురుషమూర్తుల మధ్య ఒక విధమైన పరస్పరత ఉన్నట్లు కనిపిస్తుంది. ఇప్పుడు, ఇదంతా చెప్పిన తరువాత, ప్రాచీన వేదాంతవేత్తలు చెప్పినట్లు, తండ్రి ఇప్పటికీ "దైవత్వమంతటికి ఆధారమైయున్నాడు." కాబట్టి తండ్రి యొక్క ప్రాధాన్యత మరియు ప్రాముఖ్యత విశేషమైనది. యేసు స్వయంగా ఇలా సెలవిచ్చాడు... లేక పౌలు యేసును గురించి ఇలా అన్నాడు, సమస్తమునకు ముగింపు వచ్చినప్పుడు, కుమారుడు భూమి మీద ఉన్న రాజ్యములను తండ్రి ముందు నిలబెడతాడు, కుమారుడు మనలను తండ్రికి పిల్లలుగా చేసియున్నాడు. అయితే తండ్రి ఆయన కుమారుని పేరును హెచ్చించుటకు కుమారుని పంపాడు, మరియు ఆయనకు అన్నిటి కంటే పైనామమును ఇచ్చియున్నాడు. మీరు పరిశుద్ధాత్మను గురించి ఆలోచించినప్పుడు కూడా, యేసు తన శిష్యులతో ఈ మాటలు పలుకుట నన్ను చాలా ప్రభావితం చేస్తాయి, "మీరు తండ్రికి విరోధంగా పాపము చేస్తే క్షమాపణ ఉంది. కుమారునికి విరోధంగా పాపము చేస్తే క్షమాపణ ఉంది. అయితే మీరు పరిశుద్ధాత్మకు విరోధంగా పాపము చేస్తే, అది క్షమించరానిది." కాబట్టి, ఒక విధమైన లోతైన నిజమైన పరస్పరత ఉంది, మరియు ఇది తండ్రి అధికారము అను ఆలోచనలో లేక ఇతర విశేషతలలో అంతరించిపోదు. అయితే మనం చివరికి, ఈ మాటలలో దానిని సంగ్రహించవచ్చు: తండ్రి అధికారము ఎల్లప్పుడు అనురాగసహితమైన అధికారమైయుంటుంది. తండ్రి అధికారము కుమారుని ప్రేమించు అధికారమైయున్నది, కుమారుడు మహిమపరచబడవలెనని ఆ ప్రేమ ఆశిస్తుంది, అలాగే కుమారుడు కూడా తన తండ్రి మహిమపరచబడవలెనని ఆశిస్తుంటాడు. చివరగా, తండ్రి, కుమారుడు మరియు పరిశుద్ధాత్మ యొక్క చిత్తముల మధ్య అభిప్రాయభేదం ఉంటుందనే అభిప్రాయం, ఒక విధంగా హాస్యమయమవుతుంది ఎందుకనగా కుమారుడు మరియు పరిశుద్ధాత్మ కూడా నిత్యము తండ్రి చిత్తమునే నెరవేర్చగోరినట్లయితే, తండ్రి నిత్యము కుమారున్ని మరియు పరిశుద్ధాత్మను మహిమపరచుచు గౌరవించాలని కోరుచున్నట్లయితే, అవశ్యముగా దేవుని జీవితంలో చిత్తము గూర్చిన ఏకగ్రీవత, ప్రేమ గూర్చిన ఏకగ్రీవత ఉంటుంది; ఎందుకనగా, ఈ త్రిత్వ సహవాసంలో ఏకగ్రీవత కలదు.

కుమారుడు తండ్రి యొక్క అద్వితీయ కుమారుడు అను మాటకు అర్థం ఏమిటి?
త్రిత్వములో తండ్రి సంబంధం విశేషమైనదిగా ఉన్న విధంగానే, కుమారుని సంబంధం కూడా విశేషమైనది. తండ్రి కుమారుల మధ్య సంబంధమును చర్చించునప్పుడు, తండ్రి కుమారుని "కనియున్నాడు" అని మనకు చెప్పు భాషను బైబిల్ ఉపయోగిస్తుంది. మానవులలో కుమారుడు ఇతర ప్రతి వ్యక్తి వలె జన్మించాడని ఈ భాష సూచిస్తుంది కాబట్టి ఇది కొంత సందిగ్ధతను కలిగించవచ్చు. అయితే కుమారుడు నిత్యుడు అని ప్రకటన 5:13, 14 వంటి లేఖనములు స్పష్టము చేస్తాయి. ఆయన ఎల్లప్పుడూ ఉనికిలో ఉన్నాడు. ఈ కారణము చేత, కుమారుడు తండ్రి "అద్వితీయ కుమారుడు" అని వేదాంతవేత్తలు తరచుగా చెబుతుంటారు. కుమారుడు తండ్రి యొక్క అద్వితీయ కుమారుడు అను మాటకు అర్థం ఏమిటి?
రెవ. డా. పౌల్ ఆర్. రాబే
క్రొత్త నిబంధన "దేవుడు" అను పదమును ఉపయోగించినప్పుడు సాధారణంగా, అది మొదటి పురుషమూర్తిని సూచిస్తుంది, మరియు ఈ మొదటి పురుషమూర్తి ఆయన కుమారునికి తండ్రి. కాబట్టి, తండ్రి ఉన్నప్పుడు, బిడ్డ కూడా ఉండాలి, ఈ సందర్భములో ఆ బిడ్డ కుమారుడు. ఈ సంబంధం నిత్యత్వము నుండి ఉన్నది. ఈ సంబంధమునకు ఆరంభం లేదు... కాబట్టి, మొదటి పురుషమూర్తి వెంటనే రెండవ పురుషమూర్తితో సంబంధములో కనిపిస్తాడు. ఆయన ఏమిటి అయ్యున్నాడు? — నిత్య మూలము, కుమారుని నిత్యత్వములో కన్నవాడు, కాబట్టి నైసీన్ విశ్వాస ప్రమాణములో "[తండ్రి] అద్వితీయ కుమారుడు, సృజించబడినవాడు కాడు" అని మనం అంటాము. కాబట్టి, ఆయన సృజింపబడినవాడు కాడు. ఆయన శూన్యము నుండి సృజించబడిన సృష్టము కాదు. ఆయన లోకములన్నిటి ముందు తండ్రి ద్వారా నిత్యత్వములో కనియున్న కుమారుడు. నైసీన్ విశ్వాస ప్రమాణము నుండి: "దేవాదిదేవుడు, వెలుగులకు వెలుగు, దేవుని నుండి దేవుడు, పుట్టినవాడు, సృజించబడినవాడు కాడు," మరియు కుమారుడు తండ్రితో ఒకే సారమును కలిగియున్నాడు, కుమారుని ద్వారా సమస్తమును సృజింపబడియున్నవి, కాబట్టి కుమారుని ద్వారా తండ్రి సమస్తమును సృజించియున్నాడు.
డా. థామస్. జె. నెట్టల్స్
దేవుడు లేక విమోచకుడు సంపూర్ణ దైవిక స్వభావము కలిగియున్నాడని మనం చెప్పినప్పుడు, మనం స్వయంగా దేవుని గురించి, కుమారుడైన దేవుని గురించి మాట్లాడుతున్నాము. నిత్య ఉత్పత్తి సిద్ధాంతము ఒక విధంగా స్పష్టతలేని సిద్ధాంతముగా ఉంది, అయితే అది నాకు చాలా ఇష్టం, బైబిలు కూడా అదే బోధిస్తుంది. నరావతారములో, కుమారుని నిత్యత్వము నుండి కలిగియున్న తండ్రి పరిశుద్ధాత్మ ద్వారా మరియ మీదికి దిగిరాగా ఆమె తన మానవ స్వభావములోనే గర్భము దాల్చింది... కాబట్టి మానవులుగా మన ఉనికికి మరియు కార్యములకు సంబంధము కలిగియుండు ప్రతిది, యేసు కలిగియుండినాడు. ఆయన సంపూర్ణ మానవ స్వభావమును కలిగియుండినాడు. ఆయన మన స్వభావమును తీసుకొనకపోతే మనం విమోచించబడియుండేవారము కాము. అయితే అదే సమయములో, అద్భుతముగా తండ్రితో తాను కలిగియుండిన బాహ్య మహిమను ఆయన విడిచిపెట్టిన్నప్పటికీ, దేవుని కుమారునిగా ఆయన కలిగియుండిన ముఖ్య గుణములను ఆయన విడిచిపెట్టలేదు. ఆయన అప్పటికీ సర్వశక్తిమంతునిగా ఉన్నాడు. ఆయన అప్పటికీ సర్వ జ్ఞానిగా ఉన్నాడు. ఆయన అప్పటికీ మార్పులేని పరిశుద్ధత కలిగియుండినాడు. దేవుని కుమారునిగా విమోచన ఎందుకు జరుగుతున్నదో సంపూర్ణముగా ఎరిగియుండినాడు. కాబట్టి, ఆయన నిత్య దైవత్వములో భాగమైయున్న ఏ భాగమును కూడా ఆయన విడిచిపెట్టలేదు.

యోహాను యేసును దేవుని కుమారుడు అని పిలచినప్పుడు అతని అర్థం ఏమిటి?
మనం ఇంతకు ముందే చూసినట్లు, చారిత్రికముగా కుమారుని వ్యక్తిత్వము "పుట్టినవాడు, సృజింపబడినవాడు కాడు," లేక "తండ్రి నుండి నిత్యత్వము నుండి పుట్టిన అద్వితీయుడు" అని వర్ణించబడింది. తండ్రి మరియు కుమారుని మధ్య ఉన్న నిత్య సంబంధమును వర్ణించుటకు వేదాంతవేత్తలు ఈ పదములను ఉపయోగిస్తారు. కుమారుడైన దేవుడు ఎన్నడును ఆయన తండ్రి నుండి పుట్టలేదు. ఆయన సృజించబడినవాడు కాడుగాని ఎల్లప్పుడూ నిత్య దేవుని కుమారునిగా ఉనికిలో ఉన్నాడు. లేఖనములో, దీనిని మనం యోహాను సువార్తలో స్పష్టముగా చూస్తాము, అక్కడ యేసును వర్ణించుటకు యోహాను "దేవుని కుమారుడు" అను బిరుదును ఉపయోగించాడు. యోహాను యేసును దేవుని కుమారుడు అని పిలచినప్పుడు అతని అర్థం ఏమిటి?
డా. స్టీవెన్ సౌకలస్
యోహాను "దేవుని కుమారుడు" అను బిరుదును యేసుకు అనువర్తించినప్పుడు అతని అర్థం ఏమిటి? చూడండి, కొంత వరకు అతడు కుమారుడైన దేవుని సూచించుచున్నాడు. మీరు నామవాచకములను తిప్పవచ్చు. దేవుని కుమారుడు అంటే కుమారుడైన దేవుడు. ఆయన స్వయంగా తండ్రి స్వభావమును పంచుకొనుచున్నాడు... అవును, యోహాను 5:18లో, ఆయన దేవుని తన సొంత తండ్రి అని పిలుస్తూ "తనను తాను దేవునితో సమానము చేసుకొనుచున్నాడు." ఇవి పరిశుద్ధాత్మ ప్రేరణలో యోహాను పలికిన మాటలు — తండ్రియైన "దేవునితో తనను తాను సమానము చేసుకొనుట." కాబట్టి యోహాను సువార్తలోని "దేవుని కుమారుడు” అను మాట కొంతవరకు, కుమారుడైన దేవుని, తండ్రియైన దేవునితో సమానముగాను, స్వభావములో సమానమైన భిన్నమైన వ్యక్తిత్వముగాను చూపుతుంది. అవును, యోహాను 1:14లో యోహాను ఇలా వ్రాస్తున్నాడు, "వాక్యము శరీరధారి యాయెను." ఇక్కడ మరొకసారి "ఆయెను" ఉంది. ఆయన మానవత్వము కాలములో ఒక బిందువున ఆరంభమైయ్యింది, మరియు ఆయన సృజించబడిన మానవాళి, సంపూర్ణ మానవాళిలో కుమారుడైన దేవునిగా ఆయన నిత్య స్వభావములో చేరాడు,కాబట్టి, యోహానుకు — క్రొత్త నిబంధన అంతా మరియు బైబిలు అంతటికి — యేసు సంపూర్ణముగా దేవుడు, సంపూర్ణముగా మానవుడు, సంపూర్ణముగా దేవుడు, సంపూర్ణముగా మానవుడు అయ్యున్నాడు. "కుమారుడైన దేవుడు" అను మాటకు యోహాను సువార్తలో మరియు క్రొత్త నిబంధన అంతా ఇదే అర్థం అయ్యున్నది.
డా. థద్దేయస్ జే. జేమ్స్, జూ.
యేసుకు అనేక బిరుదులు ఉన్నాయి, వాటిలో ఒకటి "దేవుని కుమారుడు." కాబట్టి యోహాను యేసును దేవుని కుమారుడు అని పిలచినప్పుడు, అతడు సూటిగా దేవుని దైవత్వమును, లేక యేసు దైవత్వమును గురించి మాట్లాడుతున్నాడు. ఆ కాల వ్యవధిలో కొన్ని సమస్యలు ఉన్నాయని మనం చూస్తాము. "ఒక నరుని"గా యేసు నిజముగా దేవుడైయుండగలడా? కాబట్టి యోహాను మాటల ప్రకారం, ఇది ప్రత్యేకముగా దైవత్వము వైపుకు చూపుతుంది, యేసు క్రీస్తు, ఆయన మెస్సీయ, దేవుని కుమారుడు అని చూపుతుంది. ఆ కాలములోని ప్రజలు దేవుని గురించిన ఆ సంబోధన మరియు అనుసంధానమును అర్థం చేసుకొనియుండేవారు.

స్వయంగా దేవుని కుమారుడు మన సహోదరుడు అను వాస్తవము నుండి ఎలాంటి ప్రోత్సాహమును మనం పొందగలము?
లేఖనములు విశ్వాసులందరిని దేవుని కుమారులు అని పిలుస్తాయి. మనం దేవుని కుమారుడైన క్రీస్తుతో ఐక్యపరచబడతాము, కాబట్టి మనం కుమారుని సహోదరీ సహోదరులము. మనం ప్రస్తుతము, భవిష్యత్తులోని క్రొత్త ఆకాశములు మరియు భూమిలో ఉన్న ప్రతి ఆత్మీయ ఆశీర్వాదమునకు కుమారుని యందు తోటివారసులము. కాబట్టి, స్వయంగా దేవుని కుమారుడు మన సహోదరుడు అను వాస్తవము నుండి ఏ ప్రోత్సాహమును మనం పొందగలము?
డా. కే. ఎరిక్ ధోయెన్స్
క్రైస్తవ జీవితమును గురించి అత్యంత అద్భుతమైన, అమోఘమైన, ఆశ్చర్యకరమైన విషయం ఒకటి ఏమిటంటే, ఒక తండ్రితో పిల్లల వలె మనం దేవునితో సంబంధములోనికి ఆహ్వానించబడియున్నాము. విశ్వాసము ద్వారా ఆయన తండ్రితో యేసు కలిగియున్న సంబంధములో మనం పాలివారమైయున్నాము కాబట్టి మాత్రమే ఇది జరుగుతుంది. మనం క్రీస్తు తోటివారసులము. మనలను సహోదరులు అని పిలచుటకు ఆయన సిగ్గుపడడు అని హెబ్రీ పత్రిక చెబుతుంది... యేసు దేవుని తన తండ్రి అని పిలచుట ఆశ్చర్యం కలిగిస్తుంది, ఆయన తండ్రి ఎదుట ఆయన కలిగియున్న స్థితి ఆధారంగా, మనం కూడా ఆయనను తండ్రి అని పిలువగలుగుతున్నాము. "పరలోకమందున్న మా తండ్రి" అని ప్రార్థన చేయమని కూడా యేసు మనకు బోధిస్తున్నాడు. జే.ఐ. పేకర్ ఇలా అన్నాడు, "దేవుడు మనలను క్షమించుట ఎంతో అద్భుతమైన విషయం, అయితే ఆయన ద్వారా నీతిమంతునిగా తీర్చబడుట మరింత అద్భుతమైన విషయం, ఆయన ద్వారా దత్తతు తీసుకోబడి ఆయన పిల్లలము అని పిలువబడుట దాని కంటే అద్భుతమైన విషయం."
డా. లిన్ కహిక్
ఆయన కుమారుని స్వరూపములోనికి మనం మార్చబడుటకు దేవుడు మనలను ముందుగా నిర్ణయించాడని రోమా 8లో పౌలు చెబుతున్నాడు, కాబట్టి మనం ఎక్కడికి వెళ్తున్నామో మనకు తెలుసు. మన సహోదరుని వలె మరి ఎక్కువగా కనిపించు ప్రయాణములో మనమున్నాము, మీరు కోరితే, క్రీస్తు తోటివారసులము. మనం యేసు వలె ఉండుటకు రూపించబడియున్నాము. కాబట్టి, మనం ఈ విశ్వాస ప్రయాణమును ఆరంభించినప్పుడు, మనం ప్రభువు యొద్దకు పిలువబడు వరకు, పరలోకములో, క్రొత్త ఆకాశములు మరియు క్రొత్త భూమి మీద మన జీవితమును స్థాపించు వరకు, ఇప్పుడు మనం నివసించుచున్నఈ జీవితములో, దీనిని ఒక ప్రయాణంగా భావించవచ్చు, ముందుకు కొనసాగాలని పౌలు మనలను ప్రోత్సహించుచున్నాడు. కాబట్టి, మన నిత్య జీవితము ఇప్పుడు ఆరంభమవుతుంది, క్రీస్తును కలిగియుండి ఈ జీవితమును అనుదినము మనం నడుస్తాము, ఆత్మతో నడుస్తూ, దేవుని నమ్ముతూ, అంతము సురక్షితము అని తెలుసుకొనియున్నాము, కానీ ఆ నిశ్చయతను ప్రతి రోజు మనం తీసుకొని జ్ఞానయుక్తమైన ఎంపికలలో చూపుతాము.
డా. స్టీఫెన్ జే. వెల్లుమ్
ఒక విశ్వాసికి, దేవుని వాగ్దానములన్నీ, దేవుని కృప అంతా, ఆయన కరుణ మరియు ప్రేమయంతా క్రీస్తు యేసు నందు మనకు ఇవ్వబడియున్నది, కాబట్టి ఆయన వాగ్దానములన్నీ "అవును మరియు ఆమెన్" అయ్యున్నవి. మనం ఆయన ఆత్మను కలిగియున్నాము. మనం దత్తతు అను బహుమానమును, మన నీతిని కలిగియున్నాము. మీరు రక్షణ కార్యము అంతటిని గురించి, ఆయన ప్రజలుగా మన యెడల దేవుని ప్రేమ, కృప మరియు దైవకృతమును గురించి ఆలోచిస్తాము. రోమా 8 ఇక్కడ చాలా ప్రాముఖ్యమైయున్నది, ప్రభువైన యేసు రాకడ కొరకు మనం ఎదురుచూచుచుండగా శ్రమలు మరియు కష్టముల మధ్య కూడా, క్రీస్తు యేసునందు దేవుని ప్రేమ నుండి మనలను ఏదియు వేరు చేయలేదు, దేవుని వాగ్దానములన్నీ నిశ్చయములు, ప్రభువైన యేసు రాకడ కొరకు ఎదురుచూచుచుండగా మనం అత్యధిక విజయము పొందియున్నాము, రాబోవు సమస్తము కొరకు వేచి చూస్తూ మనం ఆయన తోటి వారసులము అయ్యున్నాము.
తండ్రి మరియు కుమారుని మధ్య సంబంధం విశ్వాసులకు గొప్ప ప్రోత్సాహమైయున్నది. క్రీస్తుతో ఐక్యపరచబడియుండుట అంటే, మనము కూడా దేవుని పిల్లలమని అర్థం. మనము కూడా రాజ్య వారసులమైయున్నాము! అయితే ఈ సంబంధము త్రిత్వములో ఏకైక త్రిత్వము కాదు. మనం ఇంతకు ముందు చూచినట్లు, కుమారుడు తండ్రి అద్వితీయ కుమారునిగా పుట్టినవాడని లేఖనము బోధిస్తుంది. అయితే, ఆత్మ సంబంధము భిన్నముగా ఉంది. త్రిత్వములోని ఇతర సభ్యులతో పరిశుద్ధాత్మ యొక్క సంబంధమును "పంపబడుట" అను భాషను ఉపయోగించి వేదాంతవేత్తలు వర్ణిస్తారు — ఆత్మ తండ్రి నుండి కుమారుని నుండి పంపబడతాడు. ఇది వింత పదజాలముగా అనిపించవచ్చు. ఇది మనం ప్రతి రోజు ఉపయోగించు పదజాలం మాత్రం కాదు. దీని అర్థం ఏమిటి?
త్రిత్వములోని సంబంధములను గురించి చర్చించునప్పుడు, పరిశుద్ధాత్మ పుట్టినవాడు అని లేఖనములు ఎన్నడును చెప్పవు. బదులుగా, తండ్రి మరియు కుమారుని నుండి ఆత్మ పంపబడియున్నాడని మనం చదువుతాము. వేదాంతశాస్త్రములో, దీనిని "నిత్యముగా పంపబడుట" అని పిలుస్తారు, మరియు ఇది పరిశుద్ధాత్మ దేవునికి విశేషమైనది. దీని అర్థమును గ్రహించుటకు, ఆత్మ సృజింపబడనివాడు, నిత్యుడు, మరియు వ్యక్తిగతమైనవాడు అని లేఖనములు మనకు బోధిస్తున్నట్లు జ్ఞాపకముంచుకోవాలి. పరిశుద్ధాత్మ తండ్రి నుండి ఎలా "పంపబడియున్నాడో" అర్థం చేసుకొనుటలో ఇది సహాయపడుతుంది. యోహాను 15:26-27లో యేసు పలికిన మాటలను వినండి:
తండ్రియొద్దనుండి మీ యొద్దకు నేను పంపబోవు... సత్యస్వరూపియైన ఆత్మ... (యోహాను 15:26).
ఇక్కడ, ఎక్పోరెయుమై (ἐκπορεύομαι) అను గ్రీకు క్రియా పదమును ఉపయోగించి ఆత్మ తండ్రి నుండి "పంపబడియున్నాడని" యేసు చెబుతున్నాడు, దీనిని "బయటకు వచ్చుట" లేక "ముందుకు వెళ్లుట" అని కూడా అనువదించవచ్చు.

పరిశుద్ధాత్మ నిత్యముగా పంపబడుటను గురించి ఆదిమ సంఘ సభలు ఏమి ఉద్ఘాటించాయి?
ఇప్పుడు, గ్రీకు పదమైన ఎక్పోరెయుమై (ἐκπορεύομαι) ఒక వ్యక్తిని గురించి చెప్పబడినప్పుడు ఇచ్చు అర్థమును ఆత్మ కొరకు ఇవ్వదు. ఒక బిడ్డ అతని లేక ఆమె తల్లిదండ్రుల నుండి "వచ్చినప్పుడు," అతనికి లేక ఆమెకు గర్భధారణ మరియు జననములో ఆరంభము ఉందని మనకు తెలుస్తుంది. అతడు లేక ఆమె సృజింపబడినవారు. అయితే నిత్యుడైన సృజింపబడని పరిశుద్ధాత్మ ఆయన తండ్రి నుండి "పంపబడియున్నాడని" మనం చెప్పినప్పుడు, ఆత్మకు ఆరంభము ఉందని మన అర్థం కాదు. తండ్రి మరియు కుమారుని వలెనె, ఆత్మ కూడా నిత్యుడు, ఆరంభము లేక అంతము లేనివాడు. కాబట్టి, పరిశుద్ధాత్మ నిత్యము నుండి తండ్రి నుండి పంపబడియున్నాడని మనం చెబుతాము. ఇది పరిశుద్ధాత్మ యొక్క "నిత్యము నుండి పంపబడు" సిద్ధాంతం అయ్యున్నది. పరిశుద్ధాత్మ యొక్క దేవత్వమును ఇది ఉద్ఘాటిస్తుంది.
అవును, ఈ సిద్ధాంతమును గురించిన అవగాహన అభివృద్ధి చెందుటకు అనేక సంవత్సరాలు పట్టింది. అనేక ఆదిమ సంఘ సభ్యలు, నైసియా సభ మరియు కాన్స్టంట్నోపెల్ సభల వంటివి, పరిశుద్ధాత్మ యొక్క ఈ వ్యక్తిగత విశేష లక్షణమును బలముగా సమర్ధించాయి. పరిశుద్ధాత్మ నిత్యముగా పంపబడుటను గురించి ఆదిమ సంఘ సభలు ఏమి ఉద్ఘాటించాయి?
డా. జిమ్ మాప్లెస్
తూర్పులో ఉన్న కాన్స్టంట్నోపెల్ బిషప్ అయిన మాసిడోనస్ పేరు మీద ఉన్న మాసిడోనియన్ వివాదముకు జవాబిచ్చుట కొరకు 381లో కాన్స్టంట్నోపెల్ సభ పిలువబడింది, అతడు పరిశుద్ధాత్మను గురించి కొన్ని కలత చెందించు విషయాలు పలికాడు. పరిశుద్ధాత్మ ఒక దూత వలె సృజించబడినవాడు మరియు ఆయన తండ్రి కంటే తక్కువవాడని అతడు అన్నాడు. అయితే, కాన్స్టంట్నోపెల్ మాసిడోనస్ ను ఖండించాడు, మరియు వారు ఇంకా ఏదో చేశారు. వారు నైసియాను పునరుద్ఘాటించారు, అయితే నైసీన్ విశ్వాస ప్రమాణములో పరిశుద్ధాత్మను గురించి కొన్ని మాటలు చేర్చారు. ఆయన ప్రభువు అని వారన్నారు. ఆయన జీవమునిచ్చువాడు. తండ్రి కుమారుల వలె ఆయనను కూడా ఆరాధించాలి.విశ్వాస ప్రమాణము యొక్క ఈ ఆకారమునే నేడు ప్రజలు నైసీన్ విశ్వాస ప్రమాణముగా గుర్తిస్తారు, ఇది 381లో ముగించబడిన నైసియా మరియు కాన్స్టంట్నోపెల్ యొక్క కలయిక అయ్యున్నది.
డా. టిమ్ ఫోస్టర్
మూడు విశ్వాస ప్రమాణములలో చివరిగా అపొస్తలుల విశ్వాస ప్రమాణము ఆరు లేక ఏడవ శతాబ్దములో వ్రాయబడింది. పరిశుద్ధాత్మను గురించి అది చాలా సుళువైన మాటలను చెబుతుంది. "పరిశుద్ధాత్మను నమ్ముచున్నాము" అని అది చెబుతుంది, 325లో నైసియాలో జరిగిన మొదటి ఎక్యుమినికల్ సభలో నైసీన్ విశ్వాస ప్రమాణము ఇదే చెప్పింది. సభ పరిశుద్ధాత్మను గురించి "పరిశుద్ధాత్మను నమ్ముచున్నాను" అని మాత్రమే చెప్పింది, ఎందుకంటే ఆ సభ ఏరియన్ వాదమును ఖండించి దేవుని కుమారుని యొక్క దైవత్వమును అర్థం చేసుకొనుటకు ప్రయత్నించింది. అయితే 381లో కాన్స్టంట్నోపెల్ లో — ఆధునిక కాల ఇస్తాబుల్ — కాన్స్టంట్నోపెల్ సభ సమావేశమై, నైసీన్ విశ్వాస ప్రమాణములో మూడు వంతులు వ్రాసింది, ముఖ్యంగా, ఆ భాగమును, పరిశుద్ధాత్మను గురించిన భాగమును అభివృద్ధి చేసింది, ఎందుకంటే మునుపు లేని విధంగా పరిశుద్ధాత్మను గురించి ప్రశ్నలు తలెత్తుట మొదలైయ్యింది. మరియు అది ఇలా చెప్పింది: "పరిశుద్ధాత్మను నమ్ముచున్నాము," అని చెప్పి తరువాత ఈ మాటలు చేర్చింది, "ఆయన ప్రభువును, జీవమిచ్చువాడును, తండ్రినుండియు కుమారునినుండియు బయలుదేరువాడును, తండ్రితోను కుమారునితోను కూడా ఆరాధింపబడి మహిమ పొందువాడునైయున్నాడు. " ఇప్పుడు, ఇది పరిశుద్ధాత్మకు రెండు విధాలుగా దైవత్వమును ఆపాదిస్తుంది. మొదటిగా, ఇది పరిశుద్ధాత్మకు దైవిక స్థాయిని ఆపాదిస్తుంది. అది "నీవు ప్రభువువు" మరియు "ఆరాధింపబడి మహిమను పొందువాడవు" అని చెబుతుంది. కాబట్టి, ప్రభువు, ఆరాధించబడువాడు, మహిమపొందువాడు — దైవిక స్థాయి. రెండవదిగా, ఇది పరిశుద్ధాత్మకు దైవిక లక్షణములను ఆపాదిస్తుంది. నీవు "జీవమునిచ్చువాడవు," మరియు దైవత్వములో ఆత్మ యొక్క మూలమువు. కాబట్టి, నీవు తండ్రి నుండి పంపబడియున్నావు, అనగా పరిశుద్ధాత్మ సృజింపబడినవాడు కాడు, ఎందుకంటే ఆత్మ సృజింపబడియుంటే, ఆయన దేవుడు కాడు. కాబట్టి, కుమారుడు తండ్రి నుండి పుట్టిన విధంగానే, ఆత్మ కూడా తండ్రి నుండి పంపబడినవాడు.
పరిశుద్ధాత్మ నిత్యము నుండి పంపబడిన సిద్ధాంతము వివాదములు లేకుండా లేదు. ఆరవ శతాబ్దము నాటికి, ఆత్మ యొక్క నిత్య పంపుదల యొక్క స్వభావమును గురించి ఒక వివాదము తలెత్తింది. ఆత్మ తండ్రి నుండి మాత్రమే పంపబడియున్నాడని కొందరు వేదాంతవేత్తలు వాదించారు, అయితే ఆత్మ తండ్రి మరియు కుమారుడు ఇరువురి నుండి పంపబడ్డాడని కొందరు బలంగా వాదించారు. దీనిని ఆత్మ యొక్క "రెండింతల పంపుదల" అను క్రొత్త నిబంధన సిద్ధాంతం అని పిలుస్తారు. ఈస్టర్న్ ఆర్థోడాక్స్ వేదాంతవేత్తలు దీనిని తిరస్కరించారు, అయితే నేడు, రోమన్ కాథలిక్ మరియు ప్రొటెస్టెంట్ వేదాంతవేత్తలు ఇరువురు అనేక లేఖన భాగముల ఆధారంగా ఈ నమ్మకమును పట్టుకొనియుంటారు. ఉదాహరణకు, రోమా. 8:9లో పౌలు ఇలా వ్రాశాడు:
దేవుని ఆత్మ మీలో నివసించియున్నయెడల మీరు ఆత్మస్వభావము గలవారేగాని శరీర స్వభావము గలవారు కారు. ఎవడైనను క్రీస్తు ఆత్మ లేనివాడైతే వాడాయనవాడు కాడు (రోమా. 8:9).
పరిశుద్ధాత్మను "దేవుని ఆత్మ" మరియు "క్రీస్తు ఆత్మ" అని పిలచుట ద్వారా, ఆత్మ తండ్రియైన దేవుని నుండి మాత్రమేగాక, కుమారుడైన క్రీస్తు నుండి కూడా పంపబడియున్నాడని పౌలు సూచించుచున్నాడు. ఇదే సిద్ధాంతమును బోధించు ఇతర వాక్యభాగములు ఏవనగా యోహాను 16:13-15; 20:22, మరియు గలతీ. 4:6.

పరిశుద్ధాత్మ సిద్ధాంతమునకు టోలెడో సభ యొక్క పర్యవసానములు ఏమిటి?
క్రీ.శ. 589లో, స్పెయిన్ లోని టోలెడో అను ఒక పశ్చిమ పట్టణములో సంఘ సభ సమావేశమైయ్యింది, ఇతర విషయములతో పాటు నిత్యము నుండి పంపబడుట అను సిద్ధాంతమును బలపరచాలని కోరింది. ఇక్కడ పశ్చిమ వేదాంతవేత్తలు క్రీ.శ. 381లోని నైసీన్ విశ్వాస ప్రమాణమునకు "ఫిలియొకే" అను ల్యాటిన్ పదమును చేర్చారు, అనగా "మరియు కుమారుడు"అని అర్థం. ఈ చేరికతో, పరిశుద్ధాత్మ తండ్రి మరియు కుమారుని నుండి "పంపబడతాడు" లేక "వెలువడతాడు" అని అర్థం. పరిశుద్ధాత్మ సిద్ధాంతమునకు టోలెడో సభ యొక్క పర్యవసానములు ఏమిటి?
డా. స్టీఫెన్ జే. వెల్లుమ్
తండ్రితో కుమారుని సంబంధమును, కానీ విశేషంగా కుమారుడు/ఆత్మ సంబంధమును వివరించుటకు చాలా ఆరంభములోనే ఫిలియోకే అను పదమును ఎక్యుమినికల్ సభలలో చేర్చింది. ఫిలియోకే — మరియు ఫిలియోకే అనగా "మరియు కుమారుని నుండి అని అర్థం — అను మాట ద్వారా తండ్రి మరియు కుమారుడు — ఫిలియోకే అను మాట దీని నుండే వెలువడుతుంది — ఆత్మను పంపారని వారు వాదించారు, మరియు తండ్రి కుమారుని పంపుతాడు, అయినను తండ్రి మరియు కుమారుడు ఆత్మను పంపుతారు అను బైబిల్ బోధనకు వారు న్యాయం చేయుటకు ప్రయత్నిస్తారు. అపొస్తలుల కార్యములు 2లో పెంతెకొస్తును మీరు దీనికి మంచి ఉదాహరణగా భావించవచ్చు. ఘనపరచబడిన ప్రభువైన యేసు క్రీస్తు తండ్రి కుడిపార్శ్వమునకు హెచ్చించబడతాడు, మరియు ఆ అధికార సింహాసనము నుండి, ఆయన, తండ్రితో కలిసి ఆత్మను పంపుతాడు. కాబట్టి, సంఘము భూమికల సంబంధములను గురించి, అనగా తండ్రి, కుమారుడు, పరిశుద్ధాత్మ మధ్య వ్యక్తిగత సంబంధములను గురించి ఆలోచించుటకు ప్రయత్నిస్తుంది. తూర్పు సంఘము — తూర్పు సంఘము అనగా రోమా సామ్రాజ్యము యొక్క తూర్పు రూపము, దీనిని చివరికి మనము బైజన్టైన్ సామ్రాజ్యముగా గుర్తిస్తాము — రోమా సామ్రాజ్యము తూర్పు పడమరగా విడిపోయినప్పుడు, తూర్పు భాగము గ్రీకు బాష మాట్లాడు భాగము, మనకు బైజన్టైన్ సామ్రాజ్యము అని తెలిసియున్న భాగము, పశ్చిమ ప్రాంతము వారి ఫిలియోకే అను మాటను తిరస్కరించింది. దీనికి కొన్ని కారణాలు రాజకీయమైనవి, మరియు అది ఎల్లప్పుడూ సంక్లిష్టమైనది, కానీ త్రియేక సంబంధములలో వారు ప్రాధాన్యతను తండ్రికి ఇవ్వగోరారు, కాబట్టి తండ్రి కుమారుని పంపుతాడు, తండ్రి ఆత్మను పంపుతాడు అని వారు చెప్పారు. పశ్చిమ భాగములో, లేఖనముల ఆధారంగా, తండ్రి మరియు కుమారుడు ఆత్మను పంపుతారని వారు అన్నారు. వారు స్పష్టముగా కొన్ని విషయములను భద్రపరచాలని కోరుతున్నారు. ఒకటి, పురుషమూర్తుల విషయములో దైవత్వములో ఎలాంటి హెచ్చుతగ్గులు లేవని చెప్పుటకు వారు ప్రయత్నించారు, అనగా తండ్రి, కుమారుడు మరియు ఆత్మ సమానముగా దేవుడైయున్నారు. విశేషముగా కుమారుని మీద దృష్టిపెట్టబడింది. మరియు ఆత్మ కార్యమును, ఆత్మతో సంబంధమును తండ్రి మరియు కుమారునితో జతపరచాలని వారు కోరారు, ఫలితంగా ఆత్మ కార్యము ప్రధానముగా క్రీస్తు కేంద్రితమైయుంటుంది. కుమారుని హెచ్చించుట ఆత్మ కార్యము, కుమారుని గురించి సాక్ష్యమిచ్చుట ఆత్మ కార్యము, ఫలితంగా దైవిక భాషలో లేక దైవిక పురుషమూర్తుల సంబంధములలో, తండ్రి, కుమారుడు, ఆత్మ కలిసి పని చేస్తారు, కానీ ఒక క్రమము ఉంది — తండ్రి కుమారుని పంపుతాడు, తండ్రి మరియు కుమారుడు ఆత్మను పంపుతారు, ఆ ముగ్గురు దేవుని క్రియలు మరియు కార్యములన్నిటిని ఆయన సొంత మహిమ కొరకు జరిగిస్తారు.
డా. జిమ్ మాప్లెస్
589లో జరిగిన, పశ్చిమ ప్రజలు మాత్రమే హాజరైన టోలెడో సభలో, మరొక చేరిక జరిగింది. ఫిలియోకే అను పదము విశ్వాస ప్రమాణమునకు చేర్చబడింది. ఇది "మరియు కుమారుడు" అను మాటకు ల్యాటిన్ పదము. మరియు వారు పరిశుద్ధాత్మ యొక్క ద్వంద్వ పంపుదలను, ఆత్మ తండ్రి మరియు కుమారుని నుండి పంపబడ్డాడని ఉద్ఘాటించారు. తూర్పు ప్రాంతములో ఉన్న సంఘముల నుండి ఎలాంటి వేదాంత ఆలోచనలను అడగకుండా వారు దీనిని చేశారు, మరియు ఇది కొన్ని శతాబ్దముల పాటు కొనసాగిన అనేక వివాదములకు ఆరంభమైయ్యింది. నా ఆలోచన ప్రకారం, నేడు చాలామంది ప్రజలు గుర్తించుచున్నట్లు, 1054లో సంఘము యొక్క విభజన వాస్తవానికి కొనసాగుతున్న వివాదములో నుండి తలెత్తింది. ఇప్పుడు, ఆ విభజన నాలుగు శతాబ్దముల తరువాత, నాలుగున్నర శతాబ్దముల పాటు ఊరకనే కూర్చున్న తరువాత తలెత్తలేదు. అది కొనసాగు ప్రక్రియ, ఆ కాలములో జరిగిన అతి పెద్ద వివాదములలో ఒకటి 867లో జరిగిన "ఫోతియన్ విభజన." ఫోతియస్ కాన్స్టంట్నోపెల్ యొక్క పెట్రియార్కల్ బిషప్, మరియు అతడు ఆ స్థితికి చేరుటకు కారణం, కాన్స్టంట్నోపెల్ బిషప్ అయిన ఇగ్నేషియస్ ను చక్రవర్తి తొలగించి అతని స్థానంలో ఫోతియస్ ను నియమించాడు. అప్పుడు, ఫోతియస్ ఈ ప్రాముఖ్యమైన వివాదమును గురించి, కాన్స్టంట్నోపెల్ లో అసలైన బిషప్ ఎవరో తెలుపుతూ కాన్స్టంట్నోపెల్ లో ఉన్న సినోడ్ కు ఒక పోప్ లేఖలను పంపమని పొప్ ను కోరాడు. పొప్ నికోలస్ అతనికి వ్యతిరేకియై ఇగ్నేషియస్ ను మరలా నియమించాలనుకున్నాడు, అవును ఇది వారి మధ్య వివాదములు మరియు ద్వేషముతో కూడిన లేఖలకు కారణమైయ్యింది, చివరికి ఫోతియస్ పోప్ ను వెలివేశాడు, అక్కడ ద్వేషం బాగా పెరిగిపోయింది. అయితే 867లో వ్రాసిన ఒక లేఖలో, ఫోతియస్ తూర్పు సంఘ విషయములలో పశ్చిమ సంఘ జోక్యమును గురించి మాట్లాడాడు. ఆ లేఖలో, విశ్వాస ప్రమాణములో ఫిలియోకే ని చేర్చుటకు అతనికున్న అభ్యంతరములను కూడా తెలియపరచాడు. వాస్తవానికి, తూర్పు ప్రాంతములో ఉన్న చాలామంది బిషప్ లు పశ్చిమ ప్రాంతం వారి సంఘము నుండి విశ్వాస ప్రమాణమును దొంగిలించింది అని చెబుతారు. ఫోతియస్ దానిలో అనేక కారణములను ఇచ్చాడు, వాటిలో ప్రధానంగా అతడు యోహాను 15:26ను విశదీకరిస్తూ, ఇలా అన్నాడు, ఆత్మ తండ్రి నుండి మాత్రమే పంపబడినాడు అని అర్థమవుతుంది, మరియు ద్వంద్వ పంపుదల అతనికి నిజంగా సబెల్లియనిజం వలె అనిపిస్తుందని చెప్పాడు. అది మొదలుకొని తూర్పు ప్రాంతములో ఉన్న వేదాంతవేత్తలు అప్పుడు జరిగిన విషయముల మీద వారి అభ్యంతరములను ఆధారితము చేశారు... సంఘములో విభజన రాజకీయ విషయమని, తూర్పు సంఘము తూర్పు సంఘ విషయాలలో పొప్ యొక్క జోక్యమును తిరస్కరించుట దీనిలో ముఖ్య విషయమని నేడు చాలామంది చెబుతారు. అయితే వాస్తవం ఏమిటంటే, త్రిత్వము అను అంశము మీద మరియు ద్వంద్వ పంపుదల, లేక ఫిలియోకే అను అంశము వలన పెద్ద విభజన జరిగింది, ఎందుకంటే తూర్పు మరియు పశ్చిమ ప్రాంతములు కలిసి సమావేశమై, ఈ సమస్యలను పరిష్కరించుటకు ప్రయత్నించిన చివరి సభ 1438లో ఫెర్రార-ఫ్లోరెన్స్ లో జరిగిన సైనోడ్ అయ్యున్నది. అప్పుడే అది ప్రారంభమైయ్యింది. అది ఏడు సంవత్సరముల పాటు కొనసాగింది. అయితే తండ్రి మరియు కుమారుని నుండి ఆత్మ యొక్క ద్వంద్వ పంపుదలను చర్చిస్తూ వారు ఆరు నెలలు గడిపారు. రాజకీయ పరిస్థితి, పోప్ జోక్యం గురించి రెండు వారాలు మాత్రమే చర్చించారు. కాబట్టి, త్రిత్వ సిద్ధాంతము విషయములో తూర్పు మరియు పశ్చిమ సంఘమును విడదీయు ముఖ్య సమస్య ఫిలియోకే, లేక ఆత్మ యొక్క ద్వంద్వ పంపుదల అని స్పష్టముగా ఉందని నేను నమ్ముతాను.

పరిశుద్ధాత్మ తండ్రి మరియు కుమారుని కంటే భిన్నమైనవాడు అను వాస్తవము నుండి ఎలాంటి ఆచరణాత్మక అంతర్భావములను మనం వెలికితీయవచ్చు?
పరిశుద్ధాత్మ తండ్రి మరియు కుమారుని నుండి పంపబడియున్నాడు అను భాష చాలా దూరముగాను, ఆచరణరహితముగాను అనిపించవచ్చు. అయితే, తండ్రి మరియు కుమారునితో ఆత్మకున్న దగ్గర సంబంధమును ఈ సిద్ధాంతం మనకు నిర్థారిస్తుంది. ఆయన తండ్రి మరియు కుమారుని కంటే స్వతంత్రంగా పని చేయు వేరే దైవిక ఉనికి కాదు. ఆయన త్రిత్వము అను దైవిక ఉనికిలో తండ్రి మరియు కుమారుని పురుషమూర్తుల నుండి వేరు చేయబడలేని భిన్నమైన పురుషమూర్తి. మరియు పరిశుద్ధాత్మ మనలో నివసిస్తాడు. మనం పరిశుద్ధాత్మలో ఐక్యపరచబడియున్నాము. మనం పరిశుద్ధాత్మ యొక్క రాజరిక దేవాలయములము. స్వయంగా త్రియేక దేవుని శక్తి మరియు ప్రేమను మనలో కుమ్మరించుట ద్వారా ఆయన మనలను మరింత పరిశుద్ధంగా చేస్తాడు. పరిశుద్ధాత్మ తండ్రి మరియు కుమారుని కంటే భిన్నమైనవాడు అను వాస్తవము నుండి ఎలాంటి ఆచరణాత్మక అంతర్భావములను మనం వెలికితీయవచ్చు?
డా. జే. లిగోన్ డంకన్ III
పరిశుద్ధాత్మ భిన్నమైన, దైవిక పురుషమూర్తి అని, ఒకే దేవుని యొక్క వ్యక్తీకరణ విధానము కాదు లేక ఆయన వ్యక్తీకరణలో ఒక భాగము కాదు అని బైబిల్ బోధిస్తుందను వాస్తవం క్రైస్తవ జీవితము కొరకు చాలా చాలా ప్రాముఖ్యమైయున్నది. మనలో నివసించువాడు అవ్యక్తిగత శక్తి కాదుగాని ఒక వ్యక్తిత్వమైయున్నాడు... మనలో నివసించు ఒక పురుషమూర్తి ఉన్నాడు, ఆయనతో మనము సంబంధం కలిగియుండవచ్చు, మరియు ఆయన తండ్రితోను కుమారునితోను నిత్య సంబంధం కలిగియున్నాడు. ఉదాహరణకు, లూకా సువార్తలోని యేసు బాప్తిస్మము నన్ను ఆశ్చర్యపరుస్తుంది. పరిశుద్ధాత్మ ఆకాశము నుండి దిగివచ్చి పావురము రూపములో యేసు మీద వ్రాలినప్పుడు, ఆయన శరీర రూపములో వచ్చియున్నాడని లూకా తెలియజేస్తున్నాడు. ఇప్పుడు, ఇతర సువార్త కథనములను చదివితే, ఇది బహుశా దృశ్య వ్యక్తీకరణ అని, ఒక దర్శనం కావచ్చని, కానీ అది అక్కడ ప్రత్యేకముగా జరిగియుండకపోవచ్చని మీరు వాదించవచ్చు. చూడండి, లూకా సువార్తను చదివిన తరువాత మీరు ఈ మాటలను అనలేరు. ఒక గొప్ప ప్రాచీన పదహారవ శతాబ్దపు వ్యాఖ్యాతలు పరిశుద్ధాత్మ శరీర రూపములో దిగివచ్చుట అను వాస్తవము వైపుకు లూకా దృష్టిని ఆకర్షించుటకు కారణం యేసు బాప్తిస్మములో త్రిత్వములోని ముగ్గురు పురుషమూర్తులు అక్కడ ఉన్నారని మరియు ఆ పురుషమూర్తులు ఏవో శక్తులు లేక బలగములు కావు అని ఉద్ఘాటించుట అయ్యున్నది. వారు పురుషమూర్తులు. తండ్రియైన దేవుడు మాట్లాడుతున్నాడు. కుమారుడైన దేవుడు బాప్తిస్మము పొందుతున్నాడు. ఆత్మ దేవుడు శరీర రూపములో అక్కడ ఉండి తనను తాను వ్యక్తపరచుకున్నాడు. ఈ ముగ్గురు పురుషమూర్తులు ఒకరితో ఒకరు వ్యక్తిగతంగా సంబంధం కలిగియున్నారు మరియు మనతో వ్యక్తిగత సంబంధం కలిగియున్నారనునది ఆలోచన. ఒక బలగము యొక్క శక్తిని అనుభవించుట కంటే మరొక వ్యక్తితో సంబంధం కలిగియుండుట గొప్ప మార్పును కలిగిస్తుంది. కాబట్టి, క్రైస్తవ జీవితములో, ఎఫెసీ. 3:14-19లో అపొస్తలుడైన పౌలు ఇలా అనుచున్నాడు, మన హృదయములను క్రీస్తు నివసించు స్థానముగా చేయుటకు విశ్వాసము ద్వారా మన హృదయములలో పరిశుద్ధాత్మ పురుషమూర్తి నివసించుచున్నాడు. పరిశుద్ధాత్మ పురుషమూర్తి మన హృదయములు, మన జీవితములు, మరియు మన ఉనికిలోని అత్యంత లోతైన భాగములను ప్రభువైన యేసు క్రీస్తు సౌకర్యవంతముగా భావించునట్లు చేస్తున్నాడనునది ఇక్కడ చిత్రమైయున్నది.
రెవ. ల్యారీ కాక్రెల్
పరిశుద్ధాత్మ తండ్రి మరియు కుమారుని నుండి భిన్నమైనవాడు అను విశేషమైన వాస్తవము నుండి మనం వెలికితీయగల ఆచరణాత్మక అనువర్తనము ఏమనగా, దైవత్వములో మూడవ పురుషమూర్తిగా ఈ సమయములో ఆయన నేటి లోకములో దైవత్వమునకు ప్రతినిధిగా ఉన్నాడు. ఆయన వెళ్లవలసిన సమయం వచ్చిందని క్రీస్తు తన శిష్యులకు చెప్పినప్పుడు, మన సహాయకుడైన పరిశుద్ధాత్మ వచ్చుటకు ఆయన వెళ్లుట ఆవశ్యకమని, ఆయన వచ్చినప్పుడు, ఆయన వారితో ఉండుట మాత్రమే కాదుగాని, వారిలో నివసిస్తాడని చెప్పాడు. కాబట్టి, క్రైస్తవులముగా మనకున్న ప్రయోజనం ఏమిటంటే, మనలో నివసించు పరిశుద్ధాత్మ ఉన్నాడు, మరియు ఆయన నిలిచియుండు సన్నిధి వలన, ఆయన మనలో... పరిపూర్ణుడైయున్నాడు. మనలను మనము దేవుని చిత్తమునకు వెలుపల చూసినప్పుడు, మనలను నడిపించుటకు మరియు మనకు దిశ చూపుటకు, మనలో ఒప్పింపజేయు కార్యమును చేయుటకు రక్షణ మనలో ఉన్నది. దీనితో పాటుగా ఆయన మనలను ప్రోత్సహిస్తాడు. ప్రభువైన యేసు క్రీస్తు యొక్క భౌతిక సాన్నిధ్యము మన మధ్య లేదు కాబట్టి, ఆత్మీయ సాన్నిధ్యము ఉన్నది అని గ్రహించుట మనకు గొప్ప ప్రయోజనమును చేకూర్చుతుంది, మరియు క్రీస్తు పేరు ఇమ్మానుయేలు, అనగా "దేవుడు మనకు తోడు" అని అర్థం. ఆయన మనతో శారీరకముగా లేనప్పటికీ, పరిశుద్ధాత్మ వ్యక్తిత్వములో దైవత్వము యొక్క ప్రతినిధి మన మధ్య ఉన్నాడు, మరియు పరిశుద్ధాత్మ వ్యక్తిత్వములో దేవుడు మనతో ఉన్నాడను వాస్తవమును మనం హత్తుకోవచ్చు. కాబట్టి, ఈ ప్రయాణమును, ఈ జీవన పయనమును కొనసాగించుచుండగా, దానిని మనం మన సొంత శక్తి లేక ఒంటరిగా చేయముగాని, మనకు సహాయం చేయుటకు పరిశుద్ధాత్మ వ్యక్తిత్వములో మనకొక సహాయకుడు ఉన్నాడు.
డా. మ్యాట్ ఫ్రీడెమాన్
పరిశుద్ధాత్మ తండ్రి కంటే భిన్నముగా, కుమారుని కంటే భిన్నముగా ఉండుట వెనుక అనేక ఆచరణాత్మక అంతర్భావములు ఉన్నాయి. చాలాసార్లు యేసు మనకు చాలును అంటాముగాని, యేసు కూడా ఇలా ఆలోచించలేదు. "నేను మరొకరిని పంపుతాను" అని యేసు చెప్పాడు. ఆయన మరొకరిని పంపుట వెనుక స్పష్టముగా ఒక కారణం ఉంది. ఇది స్త్రీ పురుషులను పరిశుద్ధాత్మ పరిశుద్ధము చేయుటను గురించి పరిశుద్ధ బైబిల్ చెప్పు మాటలకు అనుగుణంగా ఉందని నేను భావిస్తున్నాను — మన జీవితాల మీద పరిశుద్ధమైన ప్రభావము కలిగియుండుటకు పరిశుద్ధాత్మ పంపబడతాడు. అయితే ఇంకా ఏదో ఉందని భావిస్తున్నాను. మనం త్రిత్వమును గురించి ఆలోచించినప్పుడు, తండ్రి కుమారుని ప్రేమిస్తున్నాడు, కుమారుడు ఆత్మను ప్రేమిస్తున్నాడు, ఆత్మ తండ్రిని ప్రేమిస్తున్నాడు వంటి సాన్నిహిత్యము దృష్ట్యా మనం ఆలోచన చేస్తామని నా భావన. సంభాషణ విషయములో, త్రిత్వములో సంభాషణ ఉందని నేను భావిస్తున్నాను. కాబట్టి, ఈ రెండు విషయములను తీసుకోండి. వారు సన్నిహితంగా ఉంటే, మనం సన్నిహితంగా ఉండాలా? వారు సంభాషణ కలిగియుంటే, మనం కూడా సంభాషణ కలిగియుండాలా? వారికి భూమికలు ఉంటే — తండ్రి కుమారుడు చేయు అవే పనులు చేయడు, కుమారుడు ఆత్మ చేయు అదే పనిని చేయడు — వారికి భూమికలు ఉంటే, విభిన్నమైన ప్రజలు విభిన్నమైన భూమికలను పోషించే సంస్థలు, లేక వివాహాలు, లేక సంఘములు మనకు ఉండాలా? తరువాత ఈ ఉద్దేశ్య భావన ఉందని నేను భావిస్తున్నాను. త్రిత్వము ఉద్దేశ్యము గల త్రిత్వము. ఆ త్రిత్వము ఏదో కారణము కొరకు ఏటో ప్రయాణము చేస్తున్నాడు. దేవుడు పరిశుద్ధముగా ఉన్నట్లు మనము కూడా పరిశుద్ధంగా ఉండాలంటే మనము కూడా అదే పని చేయాలని నేను భావిస్తున్నాను.
దేవుని ఉనికి "సరళమైనది" అని మునుపటి పాఠములో మనము చూశాము; దానిని విడదీయుట సాధ్యం కాదు. కాబట్టి త్రిత్వములోని ప్రతి పురుషమూర్తి యొక్క భిన్నత్వమును మనం చూసినప్పుడు, వారు భిన్నమైన వ్యక్తులు అను విధంగా మనం వారిని ఎన్నడూ వేరు చేయకూడదు. దేవుడు ఏక నిత్య సారమైయున్నాడు. దీని వలన, తండ్రి కుమారుడు పరిశుద్ధాత్మ మర్మాత్మకముగాను పూర్తిగాను ఒకరితో ఒకరు ఒకే సృజింపబడని సారములో ఎలాంటి విభజన లేక కలగలుపు లేకుండా "కలిసిపోయి ఉన్నారు" అని వేదాంతవేత్తలు తరచుగా చెబుతుంటారు. దీనినే వేదాంతవేత్తలు కలిసిపోయియుండుట అను లేఖన సిద్ధాంతము అని పిలుస్తారు — గ్రీకు భాషలో పెరికోరెసిస్ మరియు ల్యాటిన్ లో సర్కమిన్సెసియో. లేఖనము ఈ సిద్ధాంతమును అనేక వచనములలో ఉదాహరిస్తుంది. ఉదాహరణకు, యోహాను 14:11.లో యేసు ఇలా సెలవిచ్చాడు, "తండ్రియందు నేనును నాయందు తండ్రియు ఉన్నామని నమ్ముడి..." మనం ఇంతకు ముందు రోమా. 8:9లో చదివినట్లు, పౌలు "దేవుని ఆత్మ" మరియు "క్రీస్తు ఆత్మ"ను గురించి మాట్లాడుతున్నాడు. ఈ ముగ్గురు భిన్నమైన సృజింపబడని పురుషమూర్తులు ఎలాంటి కలగలుపు లేక గందరగోళం లేకుండా ఒకరితో ఒకరు సంపూర్ణంగా కలిసియున్నారు.
త్రిత్వములోని సభ్యుల మధ్య ఉన్న సంబంధములను చూచుట ద్వారా త్రిత్వములోని భిన్నత్వమును మనం విశదీకరించాము కాబట్టి, దైవత్వములో వారి వ్యక్తిగత భూమికల వైపుకు మన దృష్టిని త్రిప్పుదాము.

ప్రతి ఇంటిలో, దేవుని దృష్టిలో ప్రతి కుటుంబ సభ్యుడు సమానమే, ఎందుకంటే ప్రతి కుటుంబ సభ్యుడు దేవుని స్వరూపమందు సమానముగా సృజింపబడ్డారు. అయితే కుటుంబ సభ్యులు విభిన్నమైన భూమికలలో కూడా స్థిరపడతారు. కుటుంబం సక్రమంగా నడుచుటకు కుటుంబములోని ప్రతి వ్యక్తికి అతని లేక ఆమె బాధ్యత ఏమిటో తెలిసినప్పుడు కుటుంబం చక్కగా పని చేస్తుంది. ప్రతి సభ్యుడు మరొక వ్యక్తిని ప్రేమించి, వినయముతో సేవించు కుటుంబములో ఉండుట అద్భుతమైన విషయం.
ఇది త్రిత్వములోని భూమికలతో పోలిక కలిగియున్నది. త్రిత్వములోని ప్రతి సభ్యుడు శక్తి మరియు మహిమలో ఇతర సభ్యులతో పూర్తిగా సమానులైయున్నారు, అయితే సృష్టి మరియు రక్షణ కార్యములో ప్రతి ఒక్కరికి భిన్నమైన భూమికలు ఉన్నాయి. తుదకు, త్రిత్వములోని ప్రతి సభ్యుడు త్రిత్వములోని ఇతర సభ్యులను నిత్యత్వము నుండి ప్రేమిస్తాడు. విశ్వాసుల విషయంలో, త్రిత్వ సంబంధము ఒకరినొకరు ప్రేమించుట అంటే అర్థం ఏమిటో మనకు బోధిస్తుంది.
త్రిత్వములోని సభ్యులందరు పూర్తిగా దేవుడైయున్నారు, శక్తి మరియు మహిమలో సమానులైయున్నారని లేఖనము స్పష్టముగా బోధించుచున్నప్పటికీ, లోకములో ఉన్న విభిన్నమైన భూమికల మధ్య భిన్నత్వమును లేఖనము చూపుతుంది. కాబట్టి బైబిల్ వ్యాఖ్యాతలు త్రిత్వమును రెండు భిన్నమైన దృష్టికోణముల నుండి అర్థం చేసుకున్నారు. వారు దానిని సత్తాశాస్త్ర త్రిత్వము మరియు మితవ్యయ సంవిధాన త్రిత్వము అని సంబోధించారు. అంటే రెండు త్రిత్వములు ఉన్నాయని కాదు. దైవత్వములో ఉన్న విభిన్నమైన భూమికల మధ్య వ్యత్యాసము చూపుటకు అవి సహాయపడతాయంతే.

సత్తశాస్త్ర త్రిత్వము అంటే ఏమిటి?
ఒక వైపున, “సత్తాశాస్త్రము” అను పదము ప్రసన్నతను మరియు ఉనికిని సూచిస్తుంది. కాబట్టి, వేదాంతశాస్త్ర పదమైన "సత్తాశాస్త్ర త్రిత్వము" — దీనిని "మనమధ్యన ఉన్న త్రిత్వము" లేక ల్యాటిన్ లో "ట్రినిటస్ అడ్ ఇంట్ర" అని కూడా పిలుస్తారు — వారి సృష్టి మరియు రక్షణ కార్యములతో పాటు తండ్రి, కుమారుడు, పరిశుద్ధాత్మ యొక్క ఉనికి మరియు వ్యక్తిగత పాలుపంపులను గురించినది.
మరొక వైపున, "మితవ్యవ సంవిధానం" ఒక గృహ నిర్వాహణను సూచిస్తుంది. కాబట్టి, వేదాంతశాస్త్ర పదమైన "మితవ్యవ సంవిధాన త్రిత్వము" — దీనిని ల్యాటిన్ లో "ట్రినిటస్ అడ్ ఎక్స్ట్రా" అని కూడా పిలుస్తారు — ముఖ్యంగా వారి సృష్టి మరియు రక్షణ నిర్వాహణలో, తండ్రి, కుమారుడు, పరిశుద్ధాత్మ ఒకరితో ఒకరు పాలుపంచుకొను విధానమును సూచిస్తుంది. సత్తాశాస్త్ర త్రిత్వముతో ఆరంభించి, త్రిత్వమును గురించిన ఈ రెండు దృష్టికోణములను మనం పరిగణిద్దాము.
డా. డేవిడ్ కొర్రే, అనువాదము
సత్తాశాస్త్ర త్రిత్వము గూర్చి మనం మాట్లాడేడప్పుడు, మనము దాని యొక్క స్వభావమును సూచిస్తున్నాము. త్రిత్వములోని ముగ్గురు పురుషమూర్తులు — తండ్రి, కుమారుడు మరియు పరిశుద్ధాత్ముడు — సారములోను, అధికారములోను మరియు మహిమలోను ఒకటిగానే ఉన్నారు అని మనం సూచిస్తున్నాము. వాస్తవంగా చెప్పాలంటే, ఈ విషయములో ఎవరు కూడా ఎక్కువ కాదు. తండ్రి దేవుడై ఉన్నాడు. కుమారుడు దేవుడై ఉన్నాడు. పరిశుద్ధాత్ముడు దేవుడై ఉన్నాడు. దీనిని మనము ఇలా చెప్పవచ్చును: తండ్రి నూరుశాతం దేవుడు; కుమారుడు నూరుశాతం దేవుడు; మరియు పరిశుద్ధాత్ముడు నూరుశాతం దేవుడై ఉన్నాడు.
డా. జె. స్కాట్ హోర్రెల్
సత్తాశాస్త్ర త్రిత్వము స్వయంగా దేవుని వ్యక్తిగతమును వర్ణిస్తుంది. సామాన్య పదము "మన మధ్య" త్రిత్వము. మన మధ్యన అను విషయమును గురించి ఆలోచించునప్పుడు దేవుడు మన చుట్టూ ప్రతి చోట ఉన్నాడు అని ఆలోచిస్తాము, అయితే దానిని ఉపయోగించినప్పుడు — ఈ భాష చాలా కాలంగా ప్రచిలితమైయున్నది కాబట్టి, మనం దానిని కనుగొనము — మన మధ్య త్రిత్వము అనగా ఆయనలో ఆయన దేవుడు, దేవుడు ఆయన కొరకు మాత్రమే ఉన్నాడని అర్థము... కాబట్టి, దేవుడు ఆయనలో ఆయన ఏమైయున్నాడో అది కాలము స్థానమును మించినది, సృష్టికి ముందు, దేవుడు అడ్ ఇంట్రా, ఆయనలో ఆయన దేవుడు ...సత్తాశాస్త్ర త్రిత్వమును లేఖనము నుండి వెలికితీస్తాము, సృష్టికి వెలుపల స్వయంగా దేవునిలో ఉన్న సంబంధముల నుండి ఇది వెలికితీయబడుతుంది.
రెవ. డా. సైమన్ విబర్ట్
వేదాంతవేత్తలు సత్తాశాస్త్ర త్రిత్వము మరియు మితవ్యయ సంవిధాన త్రిత్వము మధ్య భిన్నత్వమును చూపుతారు. కాబట్టి, సత్తాశాస్త్ర సారము, "దేవుని ఉనికిలో," ముగ్గురు పురుషమూర్తులు కలిసి ఉన్నారు, ఒకరితో ఒకరు కలిసి జీవిస్తున్నారు. దీనిని అర్థం చేసుకొనుటలో అగస్టిన్ కొంత వరకు మనకు సహాయం చేశాడు, దానిలో ప్రియుడైన కుమారుని ప్రేమించు తండ్రి ఉన్నాడు, వారి మధ్య ప్రేమను వ్యక్తపరచు పరిశుద్ధాత్మ ఉన్నాడు, మరియు దేవుని ఉనికిలో, ప్రేమ ఇవ్వబడుతుంది, తీసుకోబడుతుంది మరియు తెలుపబడుతుంది.
డా. జాన్ మెకిన్లే
సత్తాశాస్త్ర త్రిత్వము అనగా సృష్టిలో పని చేయు అదే దేవుడైయున్నాడు, కానీ తండ్రి, కుమారుడు, పరిశుద్ధాత్మ యొక్క అంతరంగ జీవితములో ఒకరితో ఒకరు నిత్య సంబంధం కలిగియున్నారు. పనిలో, మితవ్యవ సంవిధాన త్రిత్వములో దేవుని వ్యక్తీకరణ నిత్యుడైన దేవుని ప్రతిబింబమైయున్నది. కాబట్టి, మనం పూర్వమునకు వెళ్లి దేవుని కనుగొనలేకపోయినా లేక విశ్వమునకు ముందు చరిత్రకు చేరకపోయినా, దేవుడు ఎల్లప్పుడూ ఎలా ఉన్నాడు మరియు మనతో ఆయన సంబంధము విషయములో దేవుడు ఏమైయుంటాడు అను విషయాలను మనం తెలుసుకోవచ్చు, ఎందుకంటే ఆయన ఎవరు మరియు ఏమి చేస్తాడు అను విషయముల మధ్య స్థిరత్వం ఉంది. కాబట్టి, దేవుడు ఏమి చేస్తాడో దానికి అనుగుణంగా దేవుడు మనకు ఉన్నాడు. ఆయన మనతో మాట్లాడతాడు, ఆయన మనతో పాలుపంచుకుంటాడు, అయితే ఆయన ఎల్లప్పుడూ ఉన్న విధంగానే దేవుడైయున్నాడు, కాబట్టి మితవ్యవ సంవిధాన త్రిత్వం మనకు సత్తాశాస్త్ర త్రిత్వమును ఇస్తుంది, మరియు మనం దేవుని తెలుసుకుంటాము. మనకు నిజమైన దేవుని జ్ఞానం ఉంది. మనం ఆయనకు దూరంగా లేము, ఎందుకంటే ఆయన చేయు కార్యముల ఆధారంగా ఆయన నిజమైనవాడు.

మితవ్యయ సంవిధాన త్రిత్వం అంటే ఏమిటి?
"మితవ్యవ సంవిధానం" ఒక గృహ నిర్వాహణను సూచిస్తుంది అను విషయం మీరు గుర్తు చేసుకోవచ్చు. "మితవ్యయ సంవిధాన త్రిత్వము"లో తండ్రి, కుమారుడు, పరిశుద్ధాత్మ ముఖ్యంగా సృష్టి మరియు రక్షణ నిర్వహణలో భిన్నమైన భూమికలను పోషిస్తారు. కాబట్టి, మితవ్యయ సంవిధాన త్రిత్వములో, ప్రతి వ్యక్తికి భిన్నమైన బాధ్యతలు మరియు భిన్నమైన అధికారము ఉంటుంది. మితవ్యయ సంవిధాన త్రిత్వం అంటే ఏమిటి?
డా. డేవిడ్ కొర్రే, అనువాదము
సత్తాశాస్త్ర త్రిత్వము మరియు మితవ్యయ సంవిధాన త్రిత్వముకు మధ్య వ్యత్యాసమును గుర్తించుటకు ముఖ్యమైన విషయము. ఇది వేదాంతవేత్తలు చేసిన చాలా ఉపయోగకరమైన వ్యత్యాసము, మరియు త్రిత్వ సిద్ధాంతమును అధ్యయనం చేసేడప్పుడు సందేహములను నివారించడానికి ఇది సహాయపడుతుంది... అయితే వారి భూమికల విషయానికొస్తే, వారి వివిధ భూమికల విభజన విషయానికొస్తే, అప్పుడు మనము మితవ్యయ సంవిధాన త్రిత్వము గూర్చి మాట్లాడుతాము. అనగా, మనము చెప్పినట్లుగా, సారము, అధికారము మరియు మహిమ విషయములో ముగ్గురు సమానముగా ఉన్నప్పటికీ, వారి పాత్రలు లేదా పని విషయానికొస్తే, తండ్రి రక్షణలో పాత్ర వహించేవానిగా ఉన్నాడు, రక్షించాలని ఉద్దేశించిన వ్యక్తిగా ఉన్నాడు అని బైబిలు మనకు బోధిస్తుంది. కుమారుడు, మన కొరకు మరణించుట ద్వారా విమోచనా కార్యము జరిగించినవాడుగా ఉన్నాడు, మరియు పరిశుద్ధాత్ముడు ఆ విమోచన కార్యమును మనకు అనువర్తింపజేయువాడుగా ఉన్నాడు. మనము మితవ్యయ సంవిధాన త్రిత్వము గూర్చి మాట్లాడునప్పుడు, కుమారుడు తండ్రికి లోబడుతాడు మరియు పరిశుద్ధాత్ముడు, కుమారుడు మరియు తండ్రికి లోబడుతాడు అనే బిందువు కూడా ఉండడం మనం చూస్తాము. అయితే దీని అర్థం, సత్తాశాస్త్ర దృక్పథములో కుమారుడు, తండ్రికి తక్కువగా ఉన్నాడు అని కాదు, లేదా పరిశుద్ధాత్ముడు తక్కువగా ఉన్నాడు అని కాదుగాని పరస్పర ఒప్పందము ద్వారా, వారు తండ్రి అధికారముకు ఇష్టపూర్వకరముగా విధేయత చూపుచున్నారు అని మనం చెప్పగలము.
డా. జె. స్కాట్ హోర్రెల్
దేవుని గురించి మనకు తెలిసియున్న విషయాలు రక్షణ చరిత్ర ద్వారా మరియు సృష్టి ద్వారా బయలుపరచబడినవి. పరలోక దృశ్యాలు, లేఖనములో బయలుపరచబడినన సమస్తము, మనం "మితవ్యయ సంవిధాన త్రిత్వం" అని పిలచుదానిలో ఒక రకము అని నేను భావిస్తాను — అది దేవుడు మనకు బయలుపరచినది. కాబట్టి, అక్కడ తండ్రి, కుమారుడు, పరిశుద్ధాత్మ యొక్క భిన్నమైన భూమికలను మనం చూస్తాము. ఎఫెసీ. 1:3-14 తండ్రి ఎలా ప్రకటిస్తాడు మరియు ముందుగా నిర్ణయిస్తాడు అను విషయములను గురించి మాట్లాడుతుంది, అయినను కుమారుని ద్వారా మనం దేవునితో సంబంధములోనికి తేబడియున్నాము, అప్పుడు ఆత్మ వచ్చి మనలను ముద్రించి మనలో నివసిస్తాడు — ఆ సందేశములో కాదు మరొక చోట. కాబట్టి, మితవ్యయ సంవిధాన శాస్ర్తం దేవుడు పరిమితమైన విధానములలో, అనగా సృష్టిలో విశేషమైన పాత్రలు లేక భూమికలలోగాక భిన్నమైన విధానములలో తనను తాను బయలుపరచుకొనుట, వాస్తవానికి, దేవదూతల విషయములో కూడా అని నేను భావిస్తాను. కాబట్టి, దీనినంతా మనము లేఖనములలో చూస్తాము, తండ్రి యొక్క సర్వశ్రేష్ఠత్వమును చూస్తాము, మరియు కుమారుని ద్వారా మనం తండ్రితో ఐక్యపరచబడియున్నాము, మరియు ఆత్మ అప్పుడు... దేవుడు మనలోనికి పునరుజ్జీవనముగా వచ్చి, మనలో నివసిస్తాడు. అది మనలోదేవుడు. కాబట్టి, మనలను నడిపిస్తూ, ఒప్పింపజేస్తూ, ప్రకాశింపజేస్తూ, మనలో నివసించు దేవుని ఆత్మను గురించి మాట్లాడతాము, మరియు ఆత్మలో ప్రార్థించుటకు ప్రయత్నిస్తాము. అయినప్పటికీ, యేసు మన మధ్యవర్తి, మన ప్రధాన యాజకుడు, మన సంపూర్ణ బలియాగము. వాస్తవానికి, ఆయన తండ్రియైన దేవుని కుడిపార్శ్వమున ఉన్నాడు, కాబట్టి ఆయన తండ్రితో పాటు పరలోకములో ఉన్నాడు. ప్రకటన గ్రంథములో, సింహాసనము మీద ఉన్నవానిని చూస్తాడు, తరువాత వధించబడిన గొర్రెపిల్ల వస్తాడు. తరువాత దేవుని సింహాసనము మరియు గొర్రె పిల్ల సింహాసనము కనిపిస్తాయి. కాబట్టి, లేఖనములలో విభిన్నమైన భూమికలు మరియు పాత్రలను గురించి మాట్లాడు సందర్భములు ఉన్నాయి.
సైమన్ వైబర్ట్ మనముందుకు తెచ్చారు.
మితవ్యయ సంవిధాన త్రిత్వములో, త్రిత్వములోని విభిన్నమైన వ్యక్తిత్వములు పోషించు భూమికలను మనం చూస్తాము. కాబట్టి, 1 కొరింథీ. 11 వంటి చోట్ల, కుమారుడు తన భూమికలో తండ్రికి ఆధీనములో ఉండుటను గురించి అక్కడ అది మాట్లాడుతుంది. అదే విధంగా, పరిశుద్ధాత్మ తనను తాను మహిమపరచుకొని భూమికను పోషించడు, యేసు తన చివరి ఉపదేశములో చెప్పినట్లు, ఆయన తండ్రిని మరియు కుమారుని మహిమపరుస్తాడు. కాబట్టి, వారిలో ప్రతి ఒక్కరు భిన్నమైన భూమికను పోషించుట మీరు చూస్తారు, కాని వారి సత్తాశాస్త్ర సంబంధములో నిలిచియుంటారు.
డా. జాన్ మెకిన్లే
ఆయనలో ఆయనే కలిగియున్న దేవుని జీవితమును గురించి మరియు సృష్టితో సంబంధములో ఆయన జీవితమును గురించి మాట్లాడుటకు వేదాంతవేత్తలు రెండు పదములను ఉపయోగిస్తారు. కాబట్టి, సత్తాశాస్త్ర త్రిత్వము మరియు మితవ్యయ సంవిధాన త్రిత్వము దేవుని గురించి మరియు ఆయన చేసిన కార్యమును గురించి మాట్లాడతాము. కాబట్టి, మితవ్యయ సంవిధాన త్రిత్వములో దేవుడు కార్యము చేస్తాడు, సృష్టిలో దేవుని పాలుపంపులు అయ్యున్నది, ఆయన చేసిన కార్యముల ఆధారంగా దేవుడు చేయు పనులను గురించి మనకు తెలిసినదానిని వివరించుటకు ప్రయత్నించు పదమది. కాబట్టి, దేవుడైయున్నవారు ముగ్గురు ఉన్నారు, ఎందుకంటే సృష్టిలో కుమారుని పంపు తండ్రి ఉన్నాడు, ఆత్మను పంపు కుమారుడు ఉన్నాడు, మరియు మన జీవితాలలో మరియు సృష్టిలో ఈ విభిన్నమైన విధానములలో వారు కార్యములు చేయుచున్నారు.

సత్తాశాస్త్ర మరియు మితవ్యవ సంవిధాన శాస్త్ర త్రిత్వముల మధ్య భిన్నత్వములను చూపుట ఎందుకు ప్రాముఖ్యమైయున్నది?
సత్తశాస్త్ర మరియు మితవ్యయ సంవిధాన శాస్త్ర త్రిత్వముల మధ్య భిన్నత్వము ప్రాముఖ్యమైయున్నది, ఎందుకంటే ముగ్గురు పురుషమూర్తులు పూర్తిగా దేవునిగా ఎలా ఉన్నారో మరియు వారు ఒకరితో ఒకరు సమానులై సృష్టి మరియు రక్షణలో భిన్నమైన భూమికలను ఎలా కలిగియున్నారో అర్థం చేసుకొనుటలో అది సహాయం చేస్తుంది. ఉదాహరణకు, యోహాను 6:38లో, ఆయన కేవలం తండ్రి చిత్తమును మాత్రమే జరిగిస్తాడని యేసు చెబుతున్నాడు, మరియు యోహాను 14:26లో, ఆయన అపొస్తలులకు ఆయన బోధలను బయలుపరచుటకు ఆయన నామమున ఆత్మను పంపుతానని యేసు చెప్పాడు. ఈ వచనములలో, త్రిత్వములోని ఒక పురుషమూర్తి మరొక పురుషమూర్తి దిశను అనుసరిస్తాడు. ముగ్గురు పురుషమూర్తులందరు పూర్తిగా సమానులైయుంటే ఇది ఎలా సాధ్యం? లేఖనములోని ఈ బోధనలను అర్థం చేసుకొనుటకు మితవ్యయ సంవిధాన త్రిత్వం మనకు సహాయపడుతుంది. సత్తాశాస్త్ర మరియు మితవ్యవ సంవిధాన శాస్త్ర త్రిత్వముల మధ్య భిన్నత్వములను చూపుట ఎందుకు ప్రాముఖ్యమైయున్నది?
డా. బ్రూస్ లిటిల్
ఒకరు ఇలా ప్రశ్నించవచ్చు, మనం సత్తాశాస్త్ర త్రిత్వము మరియు మితవ్యయ సంవిధాన త్రిత్వమును గురించి ఎందుకు మాట్లాడుతున్నాము? ఒకే త్రిత్వము ఉంది. దానిని గురించి రెండు భిన్నమైన విధానములలో మనం ఎందుకు మాట్లాడాలి? మనం దీనిని రెండు భిన్నమైన విధానములలో మాట్లాడుటకు ఒక కారణం, యేసు చేసిన కొన్ని వ్యాఖ్యలు కొన్ని ప్రశ్నలను లేవనెత్తుతాయి. ఉదాహరణకు, యోహాను 10:30లో యేసు ఇలా సెలవిచ్చాడు, "నేనును తండ్రియును ఏకమైయున్నా[ము]." ఇప్పుడు, యేసు ఏమి అనుచున్నాడో వారు స్పష్టముగా అర్థం చేసుకున్నారు, వాస్తవానికి, ఆయనను కొట్టుటకు వారు రాళ్లు పట్టుకున్నారు. "ఎందుకు?" అని ఆయన ప్రశ్నించినప్పుడు, "నీవు మనుష్యుడవై యుండి దేవుడనని చెప్పుకొనుచున్నావు గనుక " అని వారు జవాబిచ్చారు. కాబట్టి యేసు "నేనును తండ్రియును ఏకమైయున్నా[ము]" అని చెప్పినప్పుడు వారు స్పష్టముగా అర్థం చేసుకున్నారు. తరువాత, యోహాను 14:28లో, యేసు ఇలా అన్నాడు, "తండ్రి నాకంటె గొప్పవాడు." ఇప్పుడు, ఇది కలత చెందిస్తుంది, మరియు మనం దీనిని గురించి ఎలా మాట్లాడతామంటే, మొదటి వ్యాఖ్య సత్తాశాస్త్ర త్రిత్వమును సూచిస్తుంది, రెండవది "మితవ్యవ" లేక కార్యవాహక త్రిత్వమును సూచిస్తుంది. కాబట్టి, త్రిత్వమును చూసినప్పుడు, ఒక పదము ఉంది; మనం "దేవుడు" అను పదమును ఉపయోగిస్తాము, దానిని రెండు విభిన్నమైన రీతులలో ఉపయోగిస్తాము. పురుషమూర్తులను గురించి మాట్లాడునప్పుడు దేవుడు అను అంశం ఉంది, ఆయన స్వభావమును గురించి మాట్లాడునప్పుడు దైవత్వ భావన ఉంది. కాబట్టి, సత్తాశాస్త్ర త్రిత్వము దేవుని స్వభావము, ఆయన సారము, లేక నైసీయాలోని నాయకులు చెప్పిన్నట్లు, ఆయన "ఔసియా"  మీద దృష్టిపెడుతుంది, కాబట్టి ఒకే స్వభావము ఉంది, తండ్రి, వాక్యము మరియు ఆత్మ ఒకే స్వభావమును పంచుకుంటారు. కాబట్టి, తండ్రియైన దేవుడు, కుమారుడైన దేవుడు, పరిశుద్ధాత్మ దేవుడు అని మనమంటాము. ఇది సత్తాశాస్త్రము. ఇది ఉనికి యొక్క స్వభావమును గురించినది. ఇప్పుడు, మితవ్యయ సంవిధాన త్రిత్వం క్రియాకలాపాలను గురించినది మరియు పురుషమూర్తిలో నివసిస్తుంది. కాబట్టి, ఒకే స్వభావము ఉండవచ్చుగాని, విభిన్నమైన పురుషమూర్తులు విభిన్నమైన కార్యములను చేయవచ్చు. ఇప్పుడు, వారు కలిగియున్న లక్షణముల ఆధారంగా వారు భిన్నముగా పని చేస్తారని మనం వాదించవచ్చు. కాబట్టి, "తండ్రి నాకంటే గొప్పవాడు" అని క్రియల విషయములో మాత్రమే కుమారుడు తండ్రిని గురించి చెప్పవచ్చు, అనగా తండ్రి కుమారుని పంపుతాడు. అనగా, ఈ భావనలో, కార్యముల విషయములో, తండ్రి కుమారుని కంటే గొప్పవాడు. ఇలా చేసినప్పుడు, చూడండి, సమస్త వాస్తవమునకు మనమొక క్రమమును చూస్తాము, దీనిలో మనం త్రిత్వములో ఒక వ్యత్యాసమును చూపుతాము. మనం పురుషమూర్తుల మధ్య వ్యత్యాసమును చూపుతాము. ఇప్పుడు, ఒకవేళ వారంతా దేవుడు అయితే, వారికి పురుషమూర్తులు మరియు భిన్నమైన కార్యములు లేకపోతే, వారిని వ్యత్యాసపరచుటకు మనకు అవకాశం ఉండదు. వారు అప్పుడు ఒక మాంసపు ముద్ద మాత్రమే అవుతారుగాని, వ్యక్తిత్వము కారు. ఇది సృష్టి కొరకు ఒక అద్భుతమైన క్రమము అగుట మీరు చూడవచ్చు. మీరు నేను మనుష్యులము, కాబట్టి మనం ఒకే విధమైన సత్తాశాస్త్ర ఐక్యతను కలిగియున్నాము, అయితే మనం భిన్నమైన వ్యక్తులము కాబట్టి మనం భిన్నమైనవారము, కాబట్టి మనం భిన్నముగా పని చేస్తాము, మరియు మనం ఇతరుల కంటే భిన్నముగా గుర్తించబడతాము. కాబట్టి, సత్తాశాస్త్ర త్రిత్వము మరియు మితవ్యయ సంవిధాన శాస్త్రము అను ఈ ఆలోచన చాలా ప్రాముఖ్యమైనది, ఎందుకంటే యోహాను 10:30లో, "నేనును తండ్రియును ఏకమైయున్నా[ము]," అని, తరువాత యోహాను 14:28లో "తండ్రి నాకంటె గొప్పవాడు," అని యేసు ఎందుకు చెప్పాడో అర్థం చేసుకొనుటలో ఇవి మనకు సహాయం చేస్తాయి. సత్తాశాస్త్ర త్రిత్వము మరియు మితవ్యయ సంవిధాన శాస్త్రము మధ్య ఉన్న తేడాను అర్థం చేసుకొని అద్భుతమైన రీతిలో వివరిస్తుంది.
డా. టిమ్ ఫోస్టర్
మనం త్రిత్వమును అర్థం చేసుకొనుటకు ప్రయత్నించినప్పుడు, మనమొక ప్రాముఖ్యమైన వ్యత్యాసమును చూపాలి. దేవుడు తనను తాను తాను తన రక్షణ కార్యములో వ్యక్తపరుస్తాడని, రక్షణ భాషలో, దానినే "మితవ్యయ సంవిధాన త్రిత్వం" అని పిలుస్తాము. కానీ ఆయనలో ఆయనే దేవుడు ఉనండు, ఆయన ఉనికిలో ఉన్న విధంగా ఉన్నాడు, దీనిని "సత్తాశాస్త్ర త్రిత్వం" అని పిలుస్తారు. కొన్నిసార్లు వారు దీనిని "ట్రినిటీ అడ్ ఎక్స్ట్రా" మరియు "ట్రినిటీ అడ్ ఇంట్ర" అని పిలుస్తారు. ఇది చాలా ప్రాముఖ్యమైయున్నది, ఎందుకంటే సత్తాశాస్త్ర త్రిత్వము రక్షణలో పని చేయు విధంగానే, ముఖ్యంగా కుమారుని పంపుటలో, కుమారుడు నరావతారి అగుటలో సత్తాశాస్త్ర త్రిత్వములో తండ్రితో అనుసంధానమైయ్యే విధానమును ప్రతిబింబించని విధంగా తండ్రితో సంబంధం కలిగియున్నాడు. అదే విధంగా, మనం లేఖనములను అధ్యయనం చేయునప్పుడు, అవి రక్షణలో దైవత్వ కార్యమును గురించి మాట్లాడుతున్నాయా — మితవ్యయ సంవిధాన త్రిత్వము — లేక దేవుడు ఉన్న విధంగా ఆయనను గురించి మాట్లాడుతున్నాయా — సత్తాశాస్త్ర త్రిత్వము — అని మనం జాగ్రత్తగా ఆలోచించాలి. త్రిత్వమును గురించి మరియు త్రిత్వములో అధికారమును గురించిన ప్రశ్నను గూర్చి ఆలోచించునప్పుడు ఇది చాలా ప్రాముఖ్యమవుతుంది. ఇప్పుడు, కాథలిక్ విశ్వాసము యొక్క నియమము ఇదని పరిశుద్ధ అగస్టిన్ చెప్పాడు: కుమారుడు తండ్రి కంటే తక్కువవాడని లేఖనములు చెబుతున్నప్పుడు, లేఖనములు మానవత్వ ఊహతో మాట్లాడుతున్నాయి — అనగా, మితవ్యవ సంవిధాన త్రిత్వము — అయితే వారు సమానులని లేఖనములు మాట్లాడుతున్నప్పుడు, అవి ఆయన దైవత్వము దృష్ట్యా అర్థము చేసుకోబడుతున్నాయి — అది, సత్తాశాస్త్ర త్రిత్వము. కాబట్టి, అగస్టిన్ ఏమంటున్నాడంటే, కుమారుడు తండ్రి కంటే తక్కువవాడు అనే ఏదైనా భావన ఉంటే, త్రిత్వములోని రెండవ పురుషమూర్తి నరుడు అయినప్పుడు ఈ భావన ఉంటుంది, అయితే సమానత్వమును గురించి మాట్లాడినప్పుడు, దేవుని సత్తాశాస్త్రము విషయములో ఇది వాస్తవమైయున్నది... తరువాత చిత్తమును గురించిన ప్రశ్న ఉంది. దైవత్వములోని ప్రతి పురుషమూర్తికి సొంత చిత్తము ఉంటుంది అని గ్రహించుట చాలా ప్రాముఖ్యమైయున్నది, లేకపోతే మనం అబద్ధ బోధలో పడిపోయే ప్రమాదం ఉంది. దైవత్వములో ఒకే చిత్తము ఉందని చెప్పుట అబద్ధ బోధ అవుతుంది. అయితే, దైవత్వములోని ప్రతి పురుషమూర్తి యొక్క చిత్తము మరొక పురుషమూర్తితో సంపూర్ణ ఐక్యతతో ఉంటుంది; ఆయన ఐక్యతలో దేవుని స్వభావము ఇలాంటిదే, ఎందుకంటే ఎల్లప్పుడూ, మనం త్రిత్వమును గురించి మాట్లాడునప్పుడు, మనం దేవుని ఐక్యతను మరియు ఆయన వ్యక్తిత్వములోని భిన్నత్వములను భద్రపరచుటకు ప్రయత్నిస్తాము. పురుషమూర్తులలోని భిన్నత్వములను భద్రపరచుటకుగాను, ప్రతి ఒక్కరు వారి సొంత చిత్తమును కలిగియున్నారని చెప్పగోరుచున్నాము. దేవుని ఐక్యతను భద్రపరచుటకుగాను, కుమారుని చిత్తము తండ్రి చిత్తము ఆత్మ చిత్తము ఒకటే. కాబట్టి, తండ్రి ఒకటి కోరుకొను, కుమారుడు మరొకటి కోరుకొను, ఆత్మ ఇంకొకటి కోరుకొను కుమారుడు మరియు ఆత్మ విసుగుకొనుచు తండ్రిని అనుసరించు సమయము ఎన్నడును లేదు. ఇది ఏకఆరాధనవాద దేవుని స్వభావం కాదు.

ఆయన మనకు బయలుపరచుకొను విధంగా మితవ్యయ సంవిధాన త్రిత్వం మరియు సత్తాశాస్త్ర త్రిత్వము మధ్య ఏమైనా ఖాళీ ఉందా?
సత్తాశాస్త్ర మరియు మితవ్యయ సంవిధాన త్రిత్వముల మధ్య భిన్నత్వం ఒక ప్రాముఖ్యమైన ప్రశ్నను లేవనెత్తవచ్చు. దేవుడు మితవ్యయ సంవిధాన త్రిత్వములో తనను గురించి తాను బయలుపరచుకున్న విషయము సత్తాశాస్త్ర త్రిత్వములో వాస్తవముకాని పరిస్థితి ఎప్పుడైనా ఎదురవుతుందా? మరొక మాటల్లో, మనకు ఆయన తనను గురించి తాను బయలుపరచుకున్న విధానము మరియు సత్తాశాస్త్ర త్రిత్వము మధ్య ఏమైనా ఖాళీ ఉందా?
డా. డేనియల్ ట్రేయియర్
మితవ్యయ సంవిధానం మరియు మన మధ్య లేక సత్తాశాస్త్ర త్రిత్వము మధ్య వ్యత్యాసము దేవుని గురించిన శాస్త్రము మరియు మితవ్యయము మధ్య ఆదిమ సంఘము చూపిన వ్యత్యాసము, మరియు దేవుని సభ్యులు, సృష్టికి వేరుగా దేవుడు, మరియు దేవుడు ఆయన సృష్టితో పాలుపంచుకొనుట, ఆయన సృజించిన లోకములో ఆయన ఉద్దేశ్యములను దేవుడు నిర్వచించుటను గురించి మనం చెప్పదగు విషయముల మధ్య కనిపిస్తుంది. ఈ వ్యత్యాసములో కొన్ని బలహీనతలు ఉన్నాయని ఆధునిక వేదాంతవేత్తలు భావించారు, విశేషంగా ఒక "దాగియున్న" దేవుని సృజించు సాధ్యత, లోకములో దేవుని ప్రత్యక్షత ద్వారా మనము చూచు మితవ్యయ త్రిత్వము మరియు దేవుని యొక్క స్వయమును తెలుపు మన మధ్య లేక మితవ్యయ త్రిత్వము మధ్య ఒక విధమైన ఖాళీ కనిపిస్తుంది అని వారంటారు. అక్కడ ఖాళీ ఉంటే ఏమి జరుగుతుంది? మితవ్యయ త్రిత్వములో యేసు క్రీస్తునందు దేవుడు మనకు దాతృత్వము చూపించుచున్నాడు అనిపించవచ్చు, కానీ మన మధ్య లేక సత్తాశాస్త్ర త్రిత్వములో అంత దయను చూపుతున్నట్లు అనిపించకపోవచ్చు. కాబట్టి, ఈ ఖాళీ వలన ఒక అదృశ్య దేవుడు సృజించబడ్డాడా? దీనికి ఫలితం ప్రఖ్యాతిగాంచిన జర్మన్ కాథలిక్ వేదాంతవేత్త కార్ల్ రహ్నర్ పేరు మీద ఇవ్వబడిన రహ్నర్ నియమము అయ్యున్నది, అతడు మితవ్యయ త్రిత్వము మన మధ్య త్రిత్వము అని మరియు మన మధ్య త్రిత్వము మితవ్యయమని చెప్పాడు. ఎలాంటి ఖాళీ లేదు. అది నిజంగా దేవుని ప్రత్యక్షత అయితే, అది నిజమైన దేవుని ప్రత్యక్షత అయ్యున్నది. కాబట్టి, మనం మిత వ్యయ త్రిత్వమును గురించి మాట్లాడుతుంటే, అది త్రిత్వము యొక్క ప్రత్యక్షత అయితే, అప్పుడు అది సత్తాశాస్త్ర త్రిత్వముతో అనుసంధానముగా ఉంటుంది. దేవుడు యేసు క్రీస్తు ద్వారా ఈ లోకములో తన విమోచన కార్యములో దేవుడు ఆయనలో ఆయన ఏమైయున్నాడో బయలుపరుస్తాడు. అదృశ్య దేవుని సృజించు ఒక ఖాళీ మనకు అవసరం లేదు... సృష్టిని గురించి బైబిల్ ఏమి బోధిస్తుందో మనం చూస్తే, మాట్లాడుట ద్వారా దేవుడు శూన్యము నుండి సృష్టిని చేస్తాడు. సృష్టి దేవుని ఉనికిలో నుండి ప్రవహించు ఒక అవసరత కాదు. సృష్టి దేవుడు ఆచరణలోనికి పలుకు ఉచితమైన, ప్రేమగల, దైవిక నిర్ణయం, మరియు దేవుడు సృజించిన లోకము నుండి దేవుని స్వతంత్రతను స్థిరపరుస్తుంది. కాబట్టి, అవును, ఒకవేళ అది ప్రత్యక్షత అయితే, సత్తాశాస్త్ర త్రిత్వము నిజముగా బయలుపరచబడింది, అయితే దేవుడు తనను తాను బయలుపరచుకోవలసిన పని లేదు. ఆయన చేసిన లోకమునకు దేవుడు సృష్టి మరియు విమోచన ద్వారా తనను తాను ప్రేమతో బయలుపరచుకోవాలనుకున్నాడు.
డా. జె. స్కాట్ హోర్రెల్
కొన్నిసార్లు "మితవ్యయ సంవిధాన త్రిత్వము" — దేవుడు తన ప్రత్యక్షతను ఈ పరిమితమైన సృష్టిలోనికి పంపుట అని విద్యార్థులకు చెప్పుటకు ప్రయత్నిస్తాను — అని కొన్నిసార్లు పిలువబడు రక్షణ చరిత్రలో దేవుడు తనను తాను బయలుపరచుకొను విధానము మరియు మన మధ్య లేక సత్తాశాస్త్ర త్రిత్వము, అనగా సృష్టి అంతటి వెలుపల, కాలము మరియు సమయము వెలుపల స్వయంగా దేవుడు, మరియు ముందు, ఆయన సార్వోత్క్రుష్ట భిన్నత్వములో కూడా దేవుడు బయలుపరచుకొను విధానమును మధ్య ప్రజలు భిన్నాభిప్రాయం కలిగియున్నారు? తేడా ఏమిటి? చూడండి, ఒకటి మనం దేవుని ఎలా తెలుసుకుంటాము అనునది. దేవుని గురించి మనము ఎరిగియున్న సమస్తము పరిమిత సృష్టి ద్వారా, రక్షణ చరిత్రలో ఆయన ప్రత్యక్షత ద్వారా మనం తెలుసుకుంటాము. ఇది మితవ్యయ సంవిధాన త్రిత్వం. కాబట్టి తండ్రి ఆజ్ఞ ఇస్తాడు, కుమారుడు ఈ లోకమునకు వచ్చి మానవ స్వభావం తీసుకుంటాడు, మరియు పరిశుద్ధాత్మ పెంతెకొస్తు దినమున ఒక ప్రత్యేకమైన రీతిలో వస్తాడుగాని ఎల్లప్పుడూ ఉన్నాడు. అయితే తండ్రి, కుమారుడు, పరిశుద్ధాత్మ తమను తాము బయలౌపరచుకొను విధానం చాలా భిన్నమైనది, కొందరు క్రమమైన మార్గములు అనవచ్చు, కొందరు ఒక అధికార క్రమము అనవచ్చు, కుమారునిగా, ఆయన సమస్తమును జయించి, 1 కొరింథీ. 15, సమస్తమును తండ్రి పాదముల యొద్ద పెట్టియున్నాడు, మరియు పౌలు వ్రాయుచున్నట్లు దేవుడు సర్వము అగుటకు అలా చేశాడు. ఇప్పుడు, దీని అర్థం ఏమిటి? నిశ్చయముగా, లేఖనములో, ప్రకటన గ్రంథములో కూడా, తండ్రిగా దేవుడు ప్రకటన 4లో సింహాసనము మీద కూర్చొనియుండుట చూస్తాము, తరువాత ప్రకటన 5లో వధించబడిన గొర్రెపిల్లను చూస్తాము, మరియు వధించబడిన గొర్రెపిల్లను పరలోక సమూహమంతా ఆరాధిస్తుంది. కాబట్టి, మిగిలిన ప్రకటన గ్రంథమంతటిలో మనం దేవుని మరియు గొర్రెపిల్లను చూస్తాము. దేవుడు సర్వసృష్టికి తనను తాను ఒక క్రమములో బయలుపరచుకొనుట మనము చూస్తాము, మరియు యేసు చెప్పినట్లు మనం తండ్రికి ప్రార్థన చేయాలిగాని యేసు నామమున అడగాలి, అలా చేయుట ద్వారా, క్రొత్త నిబంధనలో నేర్చుకొనునట్లు, ఆత్మ మనలను నడిపించు విధంగా పరిశుద్ధాత్మ ద్వారా బయలుపరచుకొనుట చూస్తాము, ఆత్మ మన కొరకు విజ్ఞాపన చేయుచున్నాడు, యేసు కూడా తండ్రి ఎదుట మన మధ్యవర్తి అయ్యున్నాడు. కాబట్టి, దేవుడు బయలుపరచుకున్న ఒక క్రమము ఉంది, ఆ భావనలో ఆయనను ఆరాధించుటకు ఆయన మనలను ఆహ్వానిస్తున్నాడు. అయినప్పటికీ, సృష్టిలోని విభాగములన్నిటి ఆవల మరియు రక్షణ చరిత్ర ఆవల, స్వభావములో కుమారుడు ఆయనను ధరించుకొనుటకు మరియు విధేయత చూపి, సిలువ మీద మరణించి తిరిగిలేచుటలో కుమారుడు విధేయత చూపుటకు ఆవల, నిత్యత్వములో కుమారుడు ఎలా ఉంటాడు? ఒక భావనలో, మనం అర్థం చేసుకొను రూపములు లేక విభాగముల ఆవల కుమారుడు ఎలా ఉంటాడు? కాబట్టి, సత్తాశాస్త్ర లేక మన మధ్య త్రిత్వముగా దేవుని గురించి, ఆయనలో ఆయన, సర్వసృష్టికి వెలుపల ఉన్నవానిగా ఆలోచిస్తాము. కాబట్టి, ముఖ్యంగా గత 40 సంవత్సరాలలో గొప్ప వివాదము ఏమిటంటే, క్రైస్తవ చరిత్ర అంతటిలో అది కొనసాగినప్పటికీ, వీరి మధ్య సంబంధం ఏమిటి? అనేది ప్రశ్న. ఈ లోకములో తండ్రి, కుమారుడు, లేక పరిశుద్ధాత్మ వారిని వారు బయలుపరచుకొను విధానము దైవత్వములోని నిత్య సంబంధములను సూటిగా ఎంత వరకు ప్రతిబింబిస్తుంది? ఇంకా ఏమీ లేకపోతే — ఇంకా ఉందనుకుంటున్నాను — క్రైస్తవ విశ్వాసమంతా దీనిని ఒప్పుకుంటుంది, సృష్టికి బయట ఏమి ఉన్నదో మనకు తెలియకపోయినా కుమారుడు ఎల్లప్పుడూ కుమారుడే, అయితే సంఘ పితరులు చెప్పిన అద్వితీయ కుమారత్వములో తండ్రితో సంబంధములో ఆయన కుమారుడు అయ్యున్నాడు. తండ్రి పుట్టియుండలేదు, కుమారుడు పుట్టాడు. ఆత్మ భిన్నమైనవాడు,కానీ మరలా, దేవునిలో దీనిని నిర్వచించుట మనకు వెలుపల ఉంది, అయితే ఎల్లప్పుడూ ఒక వ్యత్యాసముంది, అపరిమితమైన నిత్య దేవుని కూడా మనం సత్తాశాస్త్ర త్రిత్వము అని పిలుస్తాము.

త్రిత్వములోని భిన్నత్వమును గురించిన ఈ పాఠములో, త్రిత్వములోని సభ్యుల మధ్య ఉన్న సంబంధములను మనం మొదట చూశాము. కుమారుడు తండ్రి యొక్క నిత్య అద్వితీయ కుమారుడని, ఆత్మ నిత్యత్వము నుండి తండ్రి మరియు కుమారుని ద్వారా పంపబడినాడని మనం చూశాము. రెండవదిగా, త్రిత్వములోని మితవ్యయ మరియు సత్తాశాస్త్ర దృష్టికోణముల మధ్య ఉన్న వ్యత్యాసము యొక్క ప్రాముఖ్యతను చూస్తూ, లేఖనములో వివరించబడిన త్రిత్వములోని పురుషమూర్తుల భిన్నమైన భూమికలను మనం పరిగణించాము.
ఈ పాఠములో వివరించబడిన కొన్ని విషయములు మర్మాత్మకముగాను, అనుదిన జీవితమునకు అనువర్తింపబడనివిగాను ఉన్నాయి. ఆత్మ కేవలం తండ్రి ద్వారా మాత్రమే పంపబడినాడా లేక తండ్రి మరియు కుమారుని ద్వారా పంపబడినాడా అను విషయం మన అనుదిన జీవితములో ఉపయోగకరమేనా? మితవ్యయ మరియు సత్తాశాస్త్ర త్రిత్వముల మధ్య తేడాను మనం తెలుపలేకపోతే మన క్రైస్తవ జీవితముకు నష్టం కలుగుతుందా? ఈ ప్రశ్నలకు "లేదు" అని జవాబిచ్చునట్లు మనం శోధింపబడవచ్చు. ఈ విషయములు కొన్నిసార్లు చాల పారిభాషికమైనవి అయ్యున్నప్పటికీ, త్రిత్వ సిద్ధాంత స్వచ్ఛతను భద్రపరచుటకు ఇవి మనకు సహాయపడతాయి. త్రిత్వములోని ముగ్గురు పురుషమూర్తులు నిజముగా భిన్నమైనవారు మరియు ఒకే దైవత్వములో విడదీయజాలని పురుషమూర్తులు అని చూచుటలో మనకు అవి సహాయపడతాయి. త్రిత్వములోని ముగ్గురు పురుషమూర్తులు అధికారములో మరియు మహిమలో సమానులు అయ్యున్నప్పటికీ, వారు భూమికల విషయములో భిన్నమైనవారు మరియు ప్రేమతో ఒకరికొకరు సమర్పించుకుంటారు అని కూడా మనం చూచుటలో సహాయపడతాయి. అవును, అది ఒక మర్మమే, కానీ మన గొప్ప త్రియేక దేవుని జ్ఞానములో మనం ఎదుగుచుండగా మనము చూడదగిన మర్మము.

